Монгол Улсын Их Хурлын 2010 оны намрын ээлжит чуулганы Төрийн байгуулалтын байнгын хорооны 2011 оны 01 дүгээр сарын 25-ны өдөр /Мягмар гариг/-ийн хуралдаан 15 цаг 05 минутад Төрийн ордны “А” танхимд эхлэв. 

Байнгын хорооны дарга, Улсын Их Хурлын гишүүн Ж.Сүхбаатар, УИХ-ын гишүүн Су.Батболд /15:15-16:05 цагт/ нар ирц, хэлэлцэх асуудлын дарааллыг танилцуулан хуралдааныг даргалав.
Хуралдаанд ирвэл зохих 21 гишүүнээс 14 гишүүн ирж, 66.6 хувийн ирцтэй байв. Үүнд:

Чөлөөтэй: Н.Алтанхуяг, Ц.Батбаяр, С.Ламбаа, Р.Раш, Ө.Энхтүвшин.
Өвчтэй: Д.Дондог, Э.Мөнх-Очир. 

Нэг. “Тусгаар тогтнол-90” медаль бий болгох тухай Улсын Их Хурлын тогтоолын төсөл /хэлэлцэх эсэх/ 

Хэлэлцэж буй асуудалтай холбогдуулан Засгийн газрын гишүүн, Засгийн газрын Хэрэг эрхлэх газрын дарга Ч.Хүрэлбаатар, УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.
Тогтоолын төслийн талаар төсөл санаачлагчийн илтгэлийг Засгийн газрын гишүүн, Засгийн газрын Хэрэг эрхлэх газрын дарга Ч.Хүрэлбаатар танилцуулав.

Төсөл санаачлагчийн илтгэлтэй холбогдуулан УИХ-ын гишүүн Г.Баярсайхан, Ц.Мөнх-Оргил нарын асуусан асуултад Засгийн газрын гишүүн, Засгийн газрын Хэрэх эрхлэх газрын дарга Ч.Хүрэлбаатар хариулж, тайлбар хийв. 

УИХ-ын гишүүдээс санал гараагүй болно. 

Ж.Сүхбаатар: “Тусгаар тогтнол-90” медаль бий болгох тухай Улсын Их Хурлын тогтоолын төслийг хэлэлцье гэсэн саналыг дэмжиж байгаа гишүүд гараа өргөнө үү.  

Зөвшөөрсөн

 9


Татгалзсан 

 2


Бүгд


11


Гишүүдийн олонхийн саналаар дэмжигдлээ. 
Байнгын хорооноос гарах санал, дүгнэлтийг УИХ-ын гишүүн Су.Батболд УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 25 минутад хэлэлцэж дуусав. 

Хоёр. Монгол Улсын Их Хурлын тухай хуульд нэмэлт оруулах тухай хуулийн төсөл /УИХ-ын гишүүн Э.Бат-Үүлийн өргөн мэдүүлсэн, анхны хэлэлцүүлэг/ 

Хэлэлцэж буй асуудалтай холбогдуулан УИХ-ын Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.
Хуулийн төсөлтэй холбогдуулан УИХ-ын гишүүн Д.Лүндээжанцан, Х.Тэмүүжин нарын асуусан асуултад УИХ-ын гишүүн Э.Бат-Үүл хариулж, тайлбар хийв. 
УИХ-ын гишүүн Г.Баярсайхан, Н.Энхболд, Д.Лүндээжанцан, Д.Арвин, Д.Энхбат, Х.Тэмүүжин, Э.Бат-Үүл нар санал хэлэв. 

Су.Батболд: УИХ-ын гишүүн Д.Лүндээжанцан, Э.Бат-Үүл, Х.Тэмүүжин нарын гаргасан, Монгол Улсын Их Хурлын тухай хуульд нэмэлт оруулах тухай хуулийн төслийг УИХ-ын чуулганы нэгдсэн болон Байнгын хорооны хуралдаанаар анхны хэлэлцүүлэг хийх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах саналыг дэмжиж байгаа гишүүд гараа өргөнө үү.  

Гишүүдийн олонхийн саналаар дэмжигдлээ. 

Ажлын хэсгийн ахлагчаар Байнгын хорооны дарга, УИХ-ын гишүүн Ж.Сүхбаатарыг, бүрэлдэхүүнд Д.Дондог, Ч.Сайханбилэг, Х.Тэмүүжин, Д.Энхбат нарыг оруулах саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ. 
Хуулийн төслийн талаарх ажлын хэсгийн санал, дүгнэлт гарсны дараа анхны хэлэлцүүлгийг хийхээр тогтов.

Уг асуудлыг 16 цаг 03 минутад хэлэлцэж дуусав. 

Гурав. Монгол Улсын Их Хурлын тухай хуульд нэмэлт оруулах тухай хуулийн төсөл /УИХ-ын гишүүн Д.Арвин, Ц.Даваасүрэн нарын өргөн мэдүүлсэн, хэлэлцэх эсэх/ 

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх Э.Эрдэнэсүрэн, Төрийн байгуулалтын байнгын хорооны зөвлөх О.Тунгалаг, референт Н.Энхцэцэг нарын бүрэлдэхүүнтэй ажлын хэсэг байлцав.
Хуулийн төслийн талаарх төсөл санаачлагчийн илтгэлийг УИХ-ын гишүүн Д.Арвин танилцуулав. 

Төсөл санаачлагчийн илтгэлтэй холбогдуулан УИХ-ын гишүүн Г.Баярсайхан, Су.Батболд нарын асуусан асуултад УИХ-ын гишүүн Д.Арвин хариулж, тайлбар хийв. 
УИХ-ын гишүүн Д.Энхбат, Х.Тэмүүжин, Г.Баярсайхан, Д.Лүндээжанцан, Ж.Сүхбаатар нар санал хэлэв.

Ж.Сүхбаатар: Монгол Улсын Их Хурлын тухай хуульд нэмэлт оруулах тухай хуулийн төслийг хэлэлцье гэсэн саналыг дэмжиж байгаа гишүүд гараа өргөнө үү.  

Гишүүдийн олонхийн саналаар дэмжигдлээ. 
Байнгын хорооноос гарах санал, дүгнэлтийг УИХ-ын гишүүн Д.Энхбат УИХ-ын чуулганы нэгдсэн хуралдаанд танилцуулахаар тогтов.

Хуралдаан 16 цаг 25 минутад өндөрлөв. 

Тэмдэглэлтэй танилцсан:

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ж.СҮХБААТАР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ







Б.НАРАНТУЯА
МОНГОЛ УЛСЫН ИХ ХУРЛЫН 2010 ОНЫ НАМРЫН ЭЭЛЖИТ
ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ
2011 ОНЫ 01 ДҮГЭЭР САРЫН 25-НЫ ӨДӨР /МЯГМАР ГАРИГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 15 цаг 05 минутад эхлэв.


Ж.Сүхбаатар: Э.Бат-Үүл гишүүн ирж яваа. Ө.Энхтүвшин дарга гадаадад, Д.Энхбат гишүүн хуралд оролцож байгаа. Д.Загджав гишүүн бас хуралтай. Олон улсын хуралд Д.Одхүү, Д.Энхбат, Н.Энхболд гээд гишүүд хуралд оролцож байгаа. Ж.Батсуурь, Н.Алтанхуяг дарга. Ч.Хүрэлбаатар даргыг дуудаач. Эхэлж байя.


Түрүүн ирцийн байдлыг танилцуулсан. Манай зарим Байнгын хорооны гишүүд маань олон улсын хуралд оролцож байгаа. Тэгээд асуудлаараа дэмжиж байгаа саналаа өгсөн байгаа. Н.Энхболд дарга ч гэсэн орж ирлээ. 

Ингээд өнөөдрийн хуралдаанаар хэлэлцэх асуудал гурван асуудал хэлэлцүүлэхээр санал оруулж байна. Нэгд, Тусгаар тогтнол 90 медаль бий болгох тухай Улсын Их Хурлын тогтоолын төсөл, хэлэлцэх эсэх, 

Хоёрт, Монгол Улсын Их Хурлын тухай хуульд нэмэлт оруулах тухай хуулийн төсөл, УИХ-ын гишүүн Э.Бат-Үүлийн өргөн мэдүүлсэн, анхны хэлэлцүүлэг, 

Гуравт, Улсын Их Хурлын тухай хуульд нэмэлт оруулах тухай хуулийн төсөл, УИХ-ын гишүүн Д.Арвин, Ц.Даваасүрэн нарын өргөн мэдүүлсэн, хэлэлцэх эсэх гэсэн гурван асуудал байна. 

Нийслэлийн эрх зүйн байдлын тухай хуулийн ажлын хэсгийн ахлагч гадаадад томилолттой байгаа юм байна. Энэ асуудлаар цаашид анхаарахгүй бол Байнгын хорооны ажлын албаныхан хоёр ч удаа оруулаад, ингээд хойшилж байгаа шүү. Энэ гурван асуудлаар хэлэлцэх асуудлаа батлах уу? Гишүүд ээ. 

Дарааллын дагуу хэлэлцэж эхэлье. Нэгд, Тусгаар тогтнол 90 медаль бий болгох тухай Улсын Их Хурлын тогтоолын төсөл. Төсөл санаачлагчийн илтгэлийг УИХ-ын гишүүн, Монгол Улсын сайд Засгийн газрын Хэрэг эрхлэх газрын дарга Ч.Хүрэлбаатар танилцуулна. 

Ч.Хүрэлбаатар: Байнгын хорооны дарга, эрхэм гишүүд ээ, 

Ой тэмдэглэх тухай Монгол Улсын Ерөнхийлөгчийн 2009 оны 163 дугаар зарлигаар Ардчилсан хувьсгалын 20 жилийн ой, Эх орончдын өдөр, Монгол Улсад улс төрийн нам байгуулагдсаны 90 жилийн ойг орон даяар тэмдэглэх, зохион байгуулах арга хэмжээ авч ажиллахыг Засгийн газарт чиглэл болгосон. 

1921 онд Монгол Улсад улс төрийн намыг байгуулж, түүхэн үйл явдлын үйл хэргийг санаачлан, улмаар Хаант засгийг халж, улс орноо харийн түрэмгийлэгчдээс чөлөөлсөн билээ. Энэ тэмцлийн үр дүнд Монгол орон тусгаар тогтнолоо тунхаглан зарлаж, хөгжлийн шинэ замыг сонгон хөгжиж эхэлсний дээр дэлхийн улс орнуудтай адил тэгш эрхтэйгээр харилцах боломжтой болсон. 

Монгол Улсад улс төрийн нам байгуулагдсаны 90 жилийн ой, Эх орончдын өдрийг 2011 оны 3 дугаар сарын 01-ний өдөр тэмдэглэх гэж байгаатай холбогдуулан улс орныхоо хөгжил, ард иргэдийнхээ амьдралын сайн сайхны төлөө хүч хөдөлмөр, авъяас билэг, сэтгэл зүрхээрээ тэмцэж ажиллаж, амжилт гаргасан олон арван хүмүүсийг алдаршуулах зайлшгүй шаардлагатай гэж үзэж байгаа болно. 

Ой тэмдэглэх тухай Монгол Улсын Ерөнхийлөгчийн 2009 оны 11 дүгээр сарын 25-ны өдрийн 163 дугаар зарлигийн дагуу энэ түүхэн ойг тэмдэглэх арга хэмжээний хүрээнд тусгаар тогтнол 90 медаль бий болгох тухай Улсын Их Хурлын тогтоолын төслийг боловсрууллаа. Хэлэлцэн шийдвэрлэж өгөхийг хүсье. 

Ж.Сүхбаатар: Байнгын хорооны гишүүдээс асуулт асуух гишүүд байна уу? Г.Баярсайхан, Ч.Сайханбилэг, Ц.Мөнх-Оргил гишүүн 

Г.Баярсайхан: Баярлалаа. Энэ оруулж ирж байгаа материалыг судаллаа. Түүхт үйл явдал гэдгийг хүн болгон мэдэж байгаа. Тэгэхээр энэ 2011 онд миний мэдэхийн 3 том түүхт үйл явдлыг тэмдэглэх гээд байна л даа. Энэ 90 жилийн ой, наадмаар Монголын төрт ёсны туурга тусгаар улс байгуулсаны 2220 жилийн ой, цаашлаад 10 сарын 29-нд мөн Үндэсний хувьсгалын 100 жилийн ой энэ гурван том үйл явдал тохиож байгаа. 

Тэгэхээр энэ 90 жилийн ой дээр медаль гаргасан байна л даа. Тэгэхээр цаашид одоо наадмаар Төрт ёсны 2220 жилийн ойг тохиолдуулан бас ийм медаль гаргах уу? 100 жилийн ойг? Ер нь тусгаар тогтнол ярих юм бол хамгийн их нь 2220 жилийн ойн ач холбогдолтой үйл явдал болж байгаа шүү дээ. Тэгэхээр нөгөө хоёр ой дээр ямар арга хэмжээ авах вэ? Зүгээр сонирхоод асууж байна. Нэгэнт 90 жилийн ой дээрээ медаль гаргаж байгаа юм бол бусад хоёр дээр нь яах юм бол гэж Хүрэлбаатар сайдаас асууж байна? 

Ч.Хүрэлбаатар: Энэ 2011 он бол их олон ой давхцаж байгаа ийм түүхэн жил байгаа. Тэгэхээр энэ дээр улсын төсөв дээр бас хөрөнгө мөнгө тавьж өгсөн байгаа. Засгийн газрын хувьд Шадар сайдаар ахлуулсан ажлын хэсэг тэмдэглэхтэй холбоотойгоор ажиллаж байгаа. Яг ойн медальтай холбоотойгоор энэ өнгөрсөн 2009 оны 12 дугаар сард Ерөнхийлөгчийн зарлиг гарч, Ардчилсан хувьсгалын 20 жилийн ойг Монгол Улсад улс төрийн нам байгуулагдсаны 90 жилийн ой гэсэн энэ хоёрыг бол тэмдэглэе. Ингэхдээ хоёулан дээр нь медаль гаргая гэсэн зарлиг гаргасан юм. Түүний дагуу энэ ажил хийгдэж байгаа гэдгийг хэлье. Тухайн түүхэн ойнуудыг тэмдэглэхэд урьд өмнө нь гарсан, одоо хүртэл хэрэглэгдэж байгаа одон медалиудыг ашиглаж болно. Харин арга хэмжээг ямар арга хэмжээ хэрэгжүүлэх талаар тэр ойн комисс ажиллаж байгаа. 

Г.Баярсайхан: Сайд аа, би тэгээд гол нь наадмаар 2220 жилийн ой тохионо шүү дээ. Яг одоо энэ бүх тусгаар тогтнолуудын үйл хэргийн эхийг 2220 жилийн тэртээ хийж байсан байна. Тэгэхээр түүнд зориулж ойн медаль гаргах уу гэж асууж байна. 

Ч.Хүрэлбаатар: Гаргах шийд одоохондоо байхгүй байгаа. Би бол шаардлагагүй гэж бодож байгаа. Аль аль нь чухал байх аа. Нэгээр нь нөгөөгийн ач холбогдлыг бууруулах шаардлагагүй болов уу гэж бодож байна. Энэ бол би харьцуулшгүй гэж хэлж байгааг таны хувийн бодол болов уу гэж бодож байна. 

Ж.Сүхбаатар: Г.Баярсайхан гишүүн ээ, энэ асуудлууд энэ тэр дээр мэдээж арга хэмжээ авах байх. Хэрэв Их Хурлын гишүүд асуудал байвал тэр асуудлаар бас асуудал Засгийн газарт тавьдаг юм уу, өөрсдөө санаачлаад гэдэг юм уу, тийм ээ? Бас явах бололцоо байгаа шүү дээ. Ц.Мөнх-Оргил гишүүн 

Ц.Мөнх-Оргил: Загвартай холбогдуулан асуулт асуух гэсэн юм. Энэ загвар мөн үү? тийм ээ? За за. Дараа нь хэлэлцэх эсэхээ шийдсэний дараа загвар дээр санал өгч болно биз дээ? 

Ж.Сүхбаатар: Тэр боломжтой. Харин тийм учраас. 

Ч.Хүрэлбаатар: Шийдээд өгвөл үнэхээр талархмаар байна. Ардчилсан хувьсгалын 20 жилийн ойн медалийг хийхэд нэлээн шахагдсан шүү дээ. Та бүгд сайн мэдэж байгаа. Тэгэхээр шийдээд өгвөл амжуулахаар. 

Ж.Сүхбаатар: Асуулт асуух гишүүд дууслаа. Санал хэлэх гишүүд байна уу? Тэгвэл Тусгаар тогтнол 90 медаль бий болгох тухай Улсын Их Хурлын тогтоолын төслийн хэлэлцэх эсэхийг дэмжье гэсэн томъёоллоор санал хураалт явуулъя. 

11-ээс 9. 

Энэ тогтоолын төслийг УИХ-ын нэгдсэн хуралдаанд илтгэх УИХ-ын гишүүн Су.Батболд гишүүн илтгэе. 

Батболд гишүүн ээ, та миний оронд түр удирдаж байхгүй юу. Би нөгөө Вьетнамын төлөөлөгчдийг 20 минут хүлээлгэчихлээ. Тийшээ очоод яая. 

Су.Батболд: Хоёрдугаар асуудалдаа оръё. Монгол Улсын Их Хурлын тухай хуульд нэмэлт оруулах тухай хуулийн төсөл, УИХ-ын Э.Бат-Үүлийн өргөн мэдүүлсэн хуулийн төслийн анхны хэлэлцүүлгийг хийе. Энэ Байнгын хороо ажлын хэсэг байгуулсан юм уу, үгүй юу? Энэ дээр ажлын хэсэг байгуулаагүй юм байна. Шууд асуулт асуугаад явах юм байна. Хэн байна? Д.Лүндээжанцан, Г.Баярсайхан гишүүн 

Д.Лүндээжанцан: Энэ эртээдийн уншсанаараа байгаа юу? Нөгөө хэлэлцэх эсэх. Өөр өөрчлөлт ороогүй ээ? Тэр байна шүү дээ. Хэлэлцэх үед хүмүүс янз бүрээр тайлбарлаж байна лээ. Миний хувьд юу гэж ойлгосон гэхээр тайлбараа их зөв хиймээр байгаа юм. Бусдыг гүтгэх, доромжлох гэдэг үгийг нь дараад нэмж байгаа шүү дээ. Тийм ээ? Төрийн эрх мэдлийн хууль бусаар авах, авахыг уриалах, үндэстэн, ястан бусад юмыг яах гээд. Тэгэхээр энэ чинь зарим нь бол гэмт хэрэг, доромжлох гэмт хэрэг, ёс суртахууны шинжтэй доромжлох юм байж болно. Гэмт хэргийн шинжтэй доромжлох юм байж болно. Гүтгэх бол ерөөсөө яг Эрүүгийн хуульдаа байж байгаа. 

Засгийн эрх мэдлийг хууль бусаар авах гэдэг Эрүүгийн хуульдаа байж байгаа. Бусад үндэстэн, ястны хооронд дайсагнуулсан, дайнд уриалах энэ тэр гээд юмнууд байдаг шүү дээ. Заримыг нь бол төрийн эсрэг гэмт хэргээс бол аваад хаясан. Одоо уриалга энэ тэр гээд янз бүрийн юмыг төрийн эсрэг гэмт хэрэг байсан. Ингээд Эрүүгийнхээ хуульд сайн үзмээр байгаа юм. Тайлбараа их зөв явуулах хэрэгтэй байна. Бусад чөлөөт үг хэлнэ. Тэгээд юу нь гэмт хэрэг болох юм? Төрийн түшээ, Их Хурлын гишүүний ёс зүйн үйлдэл алдаатай үйлдэл болох юм, зөрчсөн үйлдэл болох юм, энийг ялгаж салгаж бас нэг жаахан тайлбарлах юм хэрэгтэй байх шиг байгаа юм. Хуульд болохоор байна шүү дээ, ингээд ерөнхий зааж өгөхөөс өөр арга байхгүй. Яг хэрэглэх үедээ энэ бол ийм. 

Засгийн эрх мэдлийг, төрийн эрх мэдлийг хууль бусаар авах тухай асуудал бол зохион байгуулалтад ороод, тэгээд бэлтгэх, завдах, үйлдэх гэсэн гурван үе шаттай байна шүү дээ. Тэгээд тэрийг УИХ-ын гишүүн өөрөө гардаж зохион байгуулаад, бэлтгэлд нь оролцоод, чи ингээд ингээд дайраад, ингэж ингэж олон түмнийг турхираад, ингээд ингээд эзэлж аваад, ингээд ингээд тэд нар хүмүүсийг нь баривчлаад, тэрийг нь буудаад гэдэг юм уу, ингээд галдан шатаагаад гээд ингээд ярилцаад, тэгээд одоо юу байдаг юм, ингээд зохион байгуулалтад ороод, энэ бол бэлтгэх шат. Тэгээд хэрэгжүүлбэл завдах шат. Тэрийгээ Их Хурлын индэр дээрээс юм уу, танхим, танхимын гадна талд уриалах бол одоо оролцож байгаа шууд төгс үйлдэл гэж үзэх үү, үгүй юу? Энэ дээр ярих юм байхгүй. Эрүүгийн хэрэг болоод явж байгаа. 

Харин наад талд нь тийм юм байхгүй. Тийм бодлого сэдэл агуулаагүй. Тэгсэн мөртлөө сэтгэлийн хөдөлгөөн, юу гэдэг юм, түүнээсээ болоод тухайн үедээ тийм болчимгүй үг хэллэг гаргах нь ёс зүйн зөрчил, уучлалт гуйх асуудал руу орно гэж. Ингээд энэ энд чинь янз бүрийн юм чинь ялгаатай салгаж авч үзэж байтал бүгдийг нь эсхүл эрүүгийн хэрэг болгоод, эсхүл бүгдийг нь бүх үйлдэл, үг хэлж байгаа бүгдийг эсхүл ёс суртахууны шинжтэй юм болгоод хаядаг. 

Тэгэхээр аль аль нь байгаа. Тэрийг яаж шийдвэрлэх вэ гэдэг хууль, эрх зүйн асуудал байхгүй юу. Хууль, эрх зүйн асуудал нь тусдаа, мөрдөн байцаадаг, гэмт хэргийн бүрэлдэхүүнийг тогтоодог, тэр объёкт, субъект, объёктив тал, субъектив тал гэж дөрвөн элементийг нь задлан шинжилдэг ийм юм, тэгээд юу нь гэмт хэрэг болох юм? Юу нь зөрчил болох юм гэсэн ийм асуудлууд яригдаад, тэгээд энэ асуудал нь ёс зүйн асуудал болж хувираад ингээд явах ёстой юмыг ингээд хольж хутгаад сайхан авч байна лээ. Тэгээд нөгөө хүрд эргүүлэх боломж олдохгүй гэдэг шиг мань олон хүн үг хэлэх гээд ингэж байхад мань мэт нь больё доо, ядахдаа чимээгүй сууж байя даа гээд хүчээр л чимээгүй байх юм байна шүү дээ. Ийм юм байх юм. Үүнийхээ томъёоллыг их зөв хийхгүй бол эргээд нөгөө нь ямар юм гээд маргаад, эцэс төгсгөлгүй юм руугаа орчих болов уу гэж. Тэгээд их зөв тайлбарлаарай гэдгийг хэлмээр байна. 

Су.Батболд: Ер нь санал юм байна. Э.Бат-Үүл гишүүн хариулах уу? Тийм. Энэ талаар юу бодож байгаа тухайгаа. 

Э.Бат-Үүл: Уг нь хуулийн төсөл оруулаад, танилцуулахдаа нэлээн тодорхой хэлсэн юм. Тодорхой хэлсээр байтал бүр санаатайгаар мушгин гуйвуулаад байна л даа. Ойлгоогүй ч биш. Ойлгоод мушгин гуйвуулж байгаа хандлага байна. Жишээ нь, энэ бол нэгдүгээрт бол зөвхөн УИХ-ын гишүүдтэй холбогдсон асуудал шүү дээ. Тэгсэн чинь юу гэж тарааж байна гэхээр нөгөө гудамжинд байгаа хүмүүст ийм зүйл нэмж байна гээд буруу ойлгуулаад явж байна. Энэ зүгээр УИХ-ын гишүүн УИХ-ын хуралдааны үйл ажиллагааны оролцохдоо барих хэм хэмжээний тухай л ярьсан. Тэр хэм хэмжээг бол урьд нь дутуу тооцсон байгааг бүр зориуд хэлсэн байсан байхгүй юу. Тэгсэн энэ ингээд санаатай гуйвуулаад байгаа юм. Лүндээ дарга аа. Тэгээд таны хэлдэг зөв. Ингэж санаатай гуйвуулж байх үед аль болох тайлбарлаж ойлгуулах хэрэгтэй гэдэг чинь яах аргагүй зөв. 

Хоёрт, танилцуулга дээр бүр хэлсэн шүү дээ. Ерөөсөө Эрүүгийн хууль дээр ч байж байгаа. Нийгмийн аюул, хор уршиг нь тийм их биш болвол энэ бол зүгээр гэмт хэрэг гэж тооцогдохгүй явдаг. Угаасаа Эрүүгийн хуулиар. Жишээ нь, уурлаад бол хашгирч болно. Тийм ээ? Тэгсэн чинь тэрнээс ямар нэгэн юм болоогүй байж, тэгвэл яах ч үгүй. Тэр бол гэмт хэрэг биш гээд явчихна. Харин тэгээд хашгирсан чинь олон түмнийг яг мөргөлдөх гэж байна гэж мэдсээр байж зориуд мөргөлдөөнд турхирч болно шүү дээ. Тэгээд тэрнээс болоод том хохирол, нийгмийн аюул, ноцтой хохирол учрах юм бол яах аргагүй гэмт хэрэг гэж үзэхээс өөр аргагүй орж байгаа байхгүй юу. Угаасаа. Үзэхээс ч өөр аргагүй. 

Жишээ нь, үндэстэн хооронд мөргүүлбэл яах вэ? Үгнээсээ болоод. Эсхүл олон шашнууд байна. Тэдний хооронд турхирвал яах вэ? Тийм ээ? Тэр тусмаа одоо бол тэрийг нэг юм гайхаад байгаа юм. Уг нь яасан гэхээр Үндсэн хуульд угаасаа байсан юм байна лээ. Ингэж шашин хооронд дайсагнуулж болохгүй, үндэстэн хооронд дайсагнуулж болохгүй, тийм ээ? Нийгмийн эмх замбараагүй байдал руу турхирч болохгүй. Төрийн эрх мэдлийг хууль бусаар авах болон завдаж болохгүй гээд Үндсэн хуульд бүр тов тодорхой заасан байна лээ. Тэгээд яагаад ч юм, Үндсэн хуульд заасан шаардлагыг нь УИХ-ын гишүүний хариуцлагаас чөлөөлөх зүйл дээр зааж өгөөгүй, дутаа хаясан юм байна лээ л дээ. 

Тэгээд гишүүд зарим нь тэгж байна лээ. Одоо миний тэр өргөн барьсан хууль дээр яг хуулийнхаа нэр томъёог барьж бичсэн байхгүй юу. Өөрөөр хэлбэл, яг хуулийнхаа нэр томъёог. Хуулийн нэр томъёо барихгүй бол субъектив ойлголт орж ирчих гээд байсан юм л даа. Гишүүд бол энийг аятайхан тайлбарлая тодруулъя гээд байна лээ. Би бол хуулийн нэр томъёог л барьсан юм. 

Су.Батболд: Баярлалаа. Г.Баярсайхан гишүүн 

Г.Баярсайхан: Баярлалаа. Би саналаа хэлье. Мэдээж Бат-Үүл гишүүний оруулж ирж байгаа хуулийн төсөл бол төрийн тунгалаг болгох, УИХ-ын гишүүдийн ёс зүйн өндөр болгох ийм үндсэн агуулга агуулж байна гэж би хувьдаа харж байгаа. Тэгэхээр Монгол Улсын Их Хурал ёс зүйн дүрэм баталсан байгаа. ер нь аль ч улсын Их Хурал парламент дээр харж байхад төгс төгөлдөр ёс зүйн дүрэм гэж бол байхгүй шүү дээ. Энд ороод бүгдийг нь нэг хэвээр цутгаад, одоо нэг намын дарангуйлалд оруулаад, бүх гишүүдийг нэг хэлбэрээр яриулна гэвэл энэ бол өөрөө бүтэхгүй зүйл. Би зүгээр ганц зүйл дээр өөрийнхөө саналыг хэлье гэж бодож байгаа юм л даа. 

Төрийг бол өөрөө ард түмэн сонгосон байгаа. Тэгээд ард түмний төлөөлөл болж байгаа, дуу хоолой болж байгаа гишүүдийн байр суурийг илэрхийлэх дээр би бол тодорхой хэмжээгээр саад болж байна гэж хувьдаа үзэж байгаа. 70, 80 жил Монгол Улс дарангуйлал, айлгах, энэ сүрдүүлэг дотор илүү төр, засгийн эсрэг үг дуугарвал янз бүрийн хэл аманд өртөх болов уу, хэлмэгдэх болов уу гэсэн ийм айдастай явж ирсэн шүү дээ. Тэгээд би үүн дээр нэг сөрөг үр дагавар би харж байгаа. Монгол түүх өөрөө их бартаатай явсан байгаа. 37 оны их хэлмэгдүүлэлт байна. Сэхээтний төөрөгдөл гээд дараа нь болсон. Тэгээд сая 7 сарын 01 гээд үйл явдал боллоо. Тэгэхээр чинь үүнийг бид батлаад явах юм бол энэ нөхөд чинь төрийн эсрэг гэмт хэрэг хийсэн байна. Ардын дайсан байна. Төрийг хүчээр яах гэж байсан байна гэсэн ийм тулгалт хийгээд, урьдах 37 оны хэлмэгдүүлэлт, бусад хэлмэгдүүлэлтийг бид цайруулах үндсийг нь тавьж байна. Би үүнийг хувьдаа тэгж харж байгаа. 

Тэгэхээр өнөөдөр Их Хурлын гишүүд өөрсдийнхөө байр суурийг илэрхийлээд явж байхад бид бол миний мэдэхийн харж байхад тэр гишүүн төрийн эргэлт хийе, тэр гишүүн уриалан дуудсан гэдгийг би бол ерөөсөө харахгүй байгаа юм. Ялангуяа 7 сарын 01 дээр бол ард иргэд өөрсдийнхөө байр суурийг илэрхийлсэн гэж байгаа. 7 сарын 01 дээр болсон үйл явдлыг зүгээр энэ хуультай холбогдуулан ярихад бол одоо цусаа урсгасан ард иргэд, амь насаа алдсан ард иргэд хохирогч болж, буруутан болж үлдээд, амь насыг хөнөөсөн эрх баригчид зөвтгөгдөх үндсийг нь тавигдаж байна. Би тэгэхээр энэ хуулийн төслийг дэмжихгүй байна. 

Зүгээр ёс зүйн талаас Бат-Үүл гишүүн Монгол Улсын Их Хурлын гишүүний ёс зүйн дүрмийг илүү хариуцлагажуулаад оруулаад ирвэл би бол дэмжинэ. Тэгээд энэ цаашаа явах юм бол ерөнхийдөө хамтарсан засаг явж байна, хөнжилдөө дэндүү удаан завхайраад байгаа үйл явдал их удаан үргэлжлэх юм бол ард иргэд бол ер нь ханцуйн дотроо гараа зангидсан байгаа шүү дээ. Хичнээн бид энэ Төрийн ордонд энэ саарал ордон дотор хаалттай хуралдаад, хичнээн өөрсдийгөө ард түмнээсээ хөндийрүүлнэ, төдий хэмжээгээр тэр уур хилэн нэг л өдөр ордонтой нь хамт арчаад гарна шүү дээ. 

Тэгэхээр би юу хэлэх гээд байна гэвэл ялангуяа Их Хурлын гишүүдийн хэлэх үгэнд цензур тавих, мөн хаалттай хуралдах ийм асуудал бол байж болохгүй ээ. Нээлттэй байх ёстой. Би бол энэ дотроо хэдий хэмжээний их хаалттай хуралдаад байна, төдий хэмжээгээр бид бол нэг л өдөр ард иргэдийн уур бухимдал 7 сарын 01 шиг дахиад давтагдана гэдэг миний хувийн бодол тийм байгаа. 

Тэгээд сонгуулийн үеэр сонгуультай холбогдуулан хэлж байна л даа. Сонгуулиар бид төрийнхөө эрх мэдлийг сонгуулиар мэдээж сонгогдоод, Үндсэн хуулийнхаа дагуу эрхээ барина гэж байгаа. Сонгууль хэрэв булихайтай явагдах юм бол ард иргэд үгээ хэлнэ шүү дээ. Хэрэв дараагийн сонгууль булихайтай явах юм бол би ч өөрөө тэмцэнэ. Шаардлагатай бол гудамжинд ч гарна. Тэгэхээр одоо төрийн эсрэг гэмт хэрэгтэн болох уу? Тэгэхээр бид бол ганц зүйл дээр Монголын төр, засаг онцгой анхаарах хэрэгтэй. Энэ сонгуулийг шударга явуулах, мөн тэгээд өөрөө нээлттэй байх хэрэгтэй. Сүүлийн үед хараад байхад Их Хурал дээр аль болохоор ард түмнээсээ зай барих, мөн хэвлэл мэдээллийнхнийг Их Хурлын чуулганд оруулахгүй байх, Байнгын хороодын хуралд оруулахгүй байх, аль болохоор нээлттэй яваад байна. Тэгэхээр энэ бол би бас нэг их зөв арга зам, шийдэл биш байх гэж хувьдаа харж байгаа юм. 

Тэгээд Германд дайны өмнө ийм үйл явдал болсон юм байна лээ. Нацизм хүч авч байхад Гитлерийн эсрэг ард иргэд нь дув дуугүй өнгөрсөн байдаг юм байна лээ. Тэгээд дайн болсон. Дайны дараа юу болсныг та бүхэн мэдэж байгаа. Дайны дараа Германы Бундестаг нэг хууль гаргасан. Ард түмний эрх ашгийг уландаа гишгэж байгаа эрх баригчдын өөдөөс сонгогчид, ард түмэн өөрсдийнхөө үгээ хэлэх эрхтэй гэж бүр баталгаажуулсан байгаа юм. Тэгэхээр би зүгээр энэ хуулийн эсрэг тийм хуулийн төсөл оруулж ирвэл ямар вэ гэсэн ийм байр суурь хэлмээр байна л даа. 

Тэгээд энэ ардчиллыг хамгаална гэж асуудал яригдаж байна лээ л дээ. Зүгээр хэнээс хамгаалах гээд байгаа юм бэ? Энэ ордон дотор бие биеэ бол одоо заналхийлж байгаа зүйл бол байхгүй гэж бодож байгаа. Тэгэхээр ард иргэдээс хамгаалж байгаа юм уу? Ер нь энэ ардчиллыг хамгаалъя гэж байгаа бол үг хэлэх эрх чөлөө, энэ сонгогчдоосоо зайгаа барихгүй, нээлттэй байх ёстой гэж би хэлмээр байна. Анхаарал тавьсанд баярлалаа. 

Су.Батболд: Х.Тэмүүжин гишүүн 

Х.Тэмүүжин: Ойлголтын зөрүү аягүй их байна л даа. Яг саяын яриан дээрээс эхлээд. Энэ ойлголтын зөрүү байгаа учир дутагдал нь бас хэд хэдэн зүйл дээр байгаад байгаа юм. Хэрэв бид нар УИХ-ын гишүүний эрх зүйн байдал гээд хуультай байсан бол тэр хууль руу энэ зүйл орох байхгүй юу. Одоо УИХ-ын тухай хууль руу орохоор энийг нь гудамжинд байгаа хүмүүсийн дуу хоолойг хорих гэж байна энэ тэр гээд ойлгоод эхэлж байгаа юм. 

Хоёр дахь хууль санаачлагч болон бусад хүмүүс ингээд буруу ойлголтын зөрүүнээс болоод нэг ойлголтыг буруу яриад байгаа юм. Төрийг хамгаалах тухай яриад байгаа байхгүй юу. Тэгэнгүүт хүмүүс юу гэж ойлгож байна гэхээр энэ чинь ард иргэдийн эрхийг хязгаарлах гээд байна гэж ойлгоод байгаа юм. Энэ орж ирж байгаа хуулийн үндсэн концепци нь өөрөө ардчилал өөрийгөө хамгаалах тухай ярьж байгаа. Ардчилал өөрийгөө хамгаалахдаа гудамжинд байгаа ардчиллын эсрэг үзэл бодолтой хүмүүсээс хамгаалахаас гадна төрд байгаа ийм үзэл бодолтой хүмүүсийг бас хязгаарлахад зориулагдаж байгаа. 

Тэгээд яг энэ элементүүдийг хийхийн тулд уг нь хэд хэдэн хууль дээр юм хармаар санагдаад байгаа юм. Анх би анзаарч байсан. Тэр тангараг өргөхдөө УИХ-ын нэг гишүүний тангаргын үг дотор байж байгаа. Төрийн хуулийг эрхэмлэж гээд. Уг нь тэнд Үндсэн хуулийг эрхэмлэж байх ёстой байхгүй юу. Ийм байдлаар тавих юм бол Үндсэн хуулийн бус арга замаар засгийн эрхийг авч болохгүй юм байна. Үндсэн хуульд заасан суурь бүтцүүдийн эсрэг санал, санаачилга гаргаж болохгүй юм байна. Энэ бол УИХ-ын гишүүний үгээ хэлэх, бодлого дээр санал шүүмжлэл илэрхийлэх эрхэд хязгаарлалт болох байна гэдэг эрүүл ойлголтод буух юм. Тэгэхгүй төр гэдэг үгийг хэрэглээд ирэхээр нөгөө талд нь ийм сөрөг реакц, хүрээ нь ийм байгаа гэдгийг мэдэж байгаа ч гэсэн энэ чинь өөрөө төр өөрөө өөрийгөө хамгаалах гээд байна гэдэг болгоомжлол үүсээд байгаа юм. 

Уг нь сая Үндсэн хуульд нэмэлт, өөрчлөлт оруулах журмын тухай хууль гараад ирсэн. Тэр дээр Үндсэн хуулийн суурь бүтэц гэдэг ойлголт бас тодорхой хэмжээгээр хуульчлагдаж байгаа. Томъёоллын хувьд ихэнх улс орнууд яг Үндсэн хуулийн ардчилал бүхий улс орнууд дээр яаж тавьж байна гэхээр Үндсэн хуулийн суурь зарчмыг хөндсөн санал, санаачилга гарахыг хориглоно гэсэн хязгаарлалт тавьж байгаа. Тэр дотор нь нөгөө ардчиллаас буцах, Бүгд Найрамдах хэв маягийг эвдэх, эрх мэдлийн хуваарилалтыг эвдэх тийм санаачилгыг УИХ-ын парламентын гишүүн гаргахгүй ээ гэдэг зарчим байгаа. Яагаад гэвэл энэ Үндсэн хуулийн хүрээнд ч та эрх мэдэл авсан учраас эрх мэдэл авсан энэ ардчиллаа сүйтгэж болохгүй шүү гэдэг зарчим байгаад байгаа. 

Манайд энэ томъёоллоо төрийн эсрэг гээд томъёолохоор олон нийтэд ч гэсэн буруу ойлголт очоод, энэ тэр чинь төр болсон хэдэн нөхөд өөрийгөө хамгаалах гээд ийм хууль санаачлаад байна гэдэг тийм ойлголт руу явах гээд байгаа учраас энэ шүүмжлэлүүд ойлгосон ч, ойлгоогүй ч давхар ингэж гарч ирээд байгаа. Үнэхээр энэ бол УИХ-ын гишүүн чуулганы танхимд бодлогын хувьд санал, санаачилга гаргахдаа, үг хэлэхдээ юунд хязгаарлагдах вэ гэдгийг гаргаж байгаагаар бол үнэхээр давуу. Хариуцлага нь Эрүүгийн хууль энэ тэрээр явахгүй. Тайлбарлаж байгаа бол. Эрүүгийн хууль юм бол нөгөө нь өөрөө төрийн эсрэг гэж яриад байгаа засгийн эрхийг Үндсэн хуулийн бус арга замаар авах гэж байгаа бол энэ тэр гээд өөр зүйл, заалттай. Үүний хариуцлага бол ёс зүйн дүрэм дээр, ёс зүйн дүрмээ бид нар дахиад шинээр харах ёстой байх л даа. Уучлалт гуйлгах тухай яриад байгаа. 

Жишээ нь, чуулганы танхимд нөгөө бодлоо илэрхийлж байхдаа яс, үндсээр ялгаварлал гаргаад, чи тийм учраас, эсхүл тойргоор ялгаварлал гаргаад, чамайг сонгосон хүмүүс тийм юм байгаа биз гээд хэлдэг. Гэтэл нөгөө Үндсэн хууль дээр УИХ-ын гишүүн бол бүх ард түмний төлөөлөгч байна гээд, нийт эрх ашгийг гээд тавьсан байдаг. Тэгэхээр яг энэ дээр уучлалт гуйхаас өөр аргагүй болж байгаа. Уучлаарай, би энэ чуулганы хуралдаан дээр ийм үг хэлснээс болоод, Үндсэн хуулийн ялгаварлахгүй гэдэг энэ зарчмыг хөндөөд, гишүүд ийм байр суурийг эвдээд ингэсэн учраас би уучлалт гуйж байна гээд. Яг энийг явах процесс нь таны эрх мэдэл байхгүй юу. Ёс зүйн дэд хорооны даргын асуудал байхгүй юу. 

Ийм маргаан гарахаар Ёс зүйн дэд хороо авч хэлэлцээд, та бол Үндсэн хуулийн энэ асуудлыг гишүүнийхээ эрхээр дамжуулаад, суурь зарчим руу халджээ, бусдыг ялгаварлажээ, ийм учраас энэ үйлдэлдээ та уучлалт гуй гэж шаардах эрх нь энд байж байгаа. Тэгээд уучлалт гуйж байгаа. Нөгөө хүн би уучлалт гуйхгүй ээ гэвэл одоо цэц рүү явах байхгүй юу. Энэ УИХ-ын гишүүнийхээ хувьд Үндсэн хууль зөрчсөн юм байна. Энийг эгүүлэн татах уу, үгүй юу гэдэг асуудал хөндөгдөнө. Энэ бол дараагийн процесс. Энэ нь гэмт хэргийн шинжтэй байх юм бол шүүх рүүгээ явна. Тэр бол өөр асуудал. Энэ бол дайны байдал сурталчилсан, Үндсэн хуулийн бус арга замаар засгийн эрх авах гэдэг энэ зүйлийг гэмт хэргийн түвшинд хийсэн гэж үзэх юм бол энэ шүүх рүүгээ явна. Энэ бол тусдаа процесс. 

Тэгэхээр процессуудаа бид нар ялгах хэрэгтэй. Энэ бол УИХ-ын гишүүнд ноогдож байгаа үүрэг болохоос биш, жирийн ард иргэд рүү очиж байгаа үүрэг биш ээ. Тэр бол тусдаа. Энэ бол УИХ-ын тухай хууль дээр, уг нь дэг дээр бас орж ирэх байх. 76 хүнд хамаатай асуудал. 77, 78 цаашаа өргөжих ямар ч боломжгүй. Хил хязгаарыг нь үнэхээр сайн гаргаж өгөх ёстой. Болохгүй байгаа, Үндсэн хуулийн эсрэг байгаа төрийг шүүмжилж байгаа үг бол энд хамаарагдахгүй ээ. Тэр эрх нь үлдэнэ. Үнэхээр Үндсэн хуулийн бус замаар Засгийн газар, эсхүл Засгийн газартай их хоршсон байгаа УИХ-ын хэсэг бүлэг хэсэг яваад байгаа бол тэрийг шүүмжлэх эрх нь нээлттэй. Энэ хязгаарын дотор хориглож ч болохгүй. 

Тийм учраас хэмжээ хязгаар үр дүн, агуулга юу юм бэ гэдгийг аягүй сайн тодорхойлж хэлэхгүй бол ингээд томоор хийрхээд, өөр зүйлтэй холиод яваад байвал энэ хуулийн гол агуулаг алга болох гээд байгаа юм. Энэ хууль бол шинжлэх ухааныхаа нэрээр ритм democrancy гэдэг ойлголт дотор явж байгаа. Ардчилал өөрийгөө хамгаалах гэдэг ойлголт дотор явж байгаа. Энэ ойлголтын агуулга чинь гудамжинд ардчиллын эсрэг явж байгаа хүмүүсийг хязгаарлахад том системээрээ зориулагддаг, өнөөдөр өргөн баригдсан нь төрд байгаа ардчиллын эсрэг явж байгаа хүмүүсийн дуу хязгаарыг хориглохтой холбоотой хэсэг. Тэр дундаа бодлого тодорхойлдог, хэлсэн үгэндээ хариуцлага хүлээдэггүй гэдэг нэг зарчмаар явж байгаа, энэ гишүүд рүү зорьж байгаа гэдгийг аягүй сайн ойлгох хэрэгтэй. 

Су.Батболд: Баярлалаа. Э.Бат-Үүл гишүүн
Э.Бат-Үүл: Сая Тэмүүжин гишүүн их зөв санаа томъёолол хэлчихлээ л дээ. Би тэгээд үг хэлэх гэсэн юм. Тэр нь юу гэхээр ер нь Тэмүүжин гишүүний хэлдгээр Үндсэн хуулийн, томъёоллоо бас зөв хийхгүй бол болохгүй. Тийм ээ? Үндсэн хуульд тусгагдсан тэр зарчмуудыг хүндэтгэх ёстой шүү дээ. Их Хурлын гишүүн гэдэг чинь ерөөсөө тэр зарчмыг хүндэтгэх ёстой. Тэр утгаар нь хэлж оруулж, томъёоллыг хийж болно л доо. Гэхдээ одоо орж ирсэн томъёоллыг би нэг зүйлийг хэлье. Одоо орж ирсэн томъёолол бол яг хуулийнхаа одоо байж байгаа Үндсэн хууль, Эрүүгийн хууль дээр байгаа томъёоллоор хийсэн шүү. Яг тэр томъёоллоор нь хийсэн. Өөрөөр хэлбэл, хуулийн бус нэг ч үг хэллэг авч тавиагүй, наана чинь гэдгийг би зориуд. 

Су.Батболд: Баярлалаа. Н.Энхболд гишүүн 

Н.Энхболд: Би дэмжиж байгаа. Ийм хууль байх хэрэгтэй болоод байгаа гэж ойлгож байгаа. Сая хэний яриад гарав? Энэ буруу ойлгоод явчих гээд байгаа учраас гэж хэлж байна л даа. Би бол явчих гээд байгаа биш, явуулчих гээд байгаа учраас ийм хууль хэрэгтэй болоод байгаа. Энэ нийтэд хамаатай энэ тэр гэж буруу ойлгуулах гээд байгаа нь буруу байхгүй юу. Зөвхөн УИХ-ын гишүүдэд хамаатай хуулийн заалт аа. Зөвхөн Их Хурлын гишүүдэд хамаатай заалт. Их Хурлын гишүүн хэн ч байсан яг Үндсэн хуульд заасан, сая бид нар нөгөө Их Хурлын Үндсэн хуульд нэмэлт, өөрчлөлт оруулах тухай хуулийн журам батлагдаад явсан хэдэн зарчмууд байна. Ийм ийм зарчмуудыг хөндөж болохгүй ээ гэсэн яг түүнтэй адилхан тэр зүйлүүдийг Их Хурлын гишүүн ч гэсэн адилхан мөрдөж явах ёстой гэсэн сана агуулгаар хийж байгаа шүү дээ. 

Би ер нь зүгээр бодоод байгаа юм. Их Хурлын гишүүн гэхээр юу ч хийж болж байх хүмүүс шиг ийм уур амьсгал сүүлийн үед байна. Их Хурлын гишүүн дотор байна. Хуулийн өмнө бүгдээрээ тэгш эрх байх ёстой юм бол УИХ-ын гишүүд ч гэсэн тэгш адилхан байх ёстой. Тэгээд энэ талаас нь авч үзээд, тэр тусам эндээс нөлөөлж чаддаг ийм боломжтой, шийдвэр гаргагч УИХ-ын гишүүн олны итгэлийг хүлээсэн хүмүүс тэгж уриалж дуудаж болохгүй ээ. 

Хичнээн сүүлд нь уучлал гуйгаад яах юм бэ? Энэ чинь тэгээд. Чиний ойр дотны хүмүүс чинь байхгүй болсон, эд хөрөнгө чинь устаад үгүй болсон хойно тэр хүн түмэн уучлал гуйгаад ч хэрэг байхгүй шүү дээ. Хамгийн гол нь ийм юм руу чирч хөтөлж болохгүй гэдгийг УИХ-ын гишүүдэд албан ёсоор үүрэг болгож байгаа ийм хууль гэж би бодож дэмжиж байгаа. УИХ бол уг нь хамтын шийдвэрийн байгууллага шүү дээ. Одоо л бид нар зарим маань буруу ойлгоод, УИХ-ын гишүүн бүх юмыг шийдэх юм шиг энэ тэнд очиж, захиргааны шинжтэй, заавал биелүүлэх ёстой үүрэг даалгавар өгч байгаа юм шиг ярьдаг. Ирсэн хойноо миний тэгж хэлснийг хийсэнгүй, биелүүлсэнгүй гэж ингэж гомдоллоод яваад байгаа болохоос хэрэг дээрээ бол доод зах нь Байнгын хорооны чиглэл шийдвэр гарч байж, дээд тал нь УИХ-аас тогтоол юм уу, хууль гарч байж бид нарын ярьж байгаа бодож байгаа юмнууд хүчин төгөлдөр шийдвэр болж байгаа болохоос биш, өөрөөр бол бид нар чинь зүгээр хууль тогтоогч нар шүү дээ. Энэ талаас нь авч үзээд, тэр тусам нөлөөтэй хүмүүсийн хувьд ийм юм руу чирч дагуулж, уриалж болохгүй ээ гэдэг яг энэ талаас нь бодож би энийг дэмжиж байгаа. Гарах ёстой хууль гэж бодож байна. 

Д.Лүндээжанцан: Түрүүн Баярсайхан гишүүн хэлээд байна. Би хүндэтгэж байна. Гэхдээ байна шүү дээ. Та нар ерөөсөө энэ Монгол Улс байна шүү дээ. Хамгийн гол нь энэ сонгож авсан замаасаа ухрах ёсгүй ээ гэдгийг хүн болгох ойлгох ёстой юм. Гэтэл одоо хувьсгал хийнэ, бослого гаргана, арчаад өнгөрнө, галдан шатаана гээд, тэгэхэд яах юм гээд байх юм, та? Тэр бол өөр хэрэг ээ. УИХ-ын сонгогдсон гишүүн чинь нийт ард түмэн, Үндсэн хуульдаа захирагдаад ингэнэ гэсэн, та бол бас тэгээд байх юм. Монгол Улсын ганц ололт бол юу гэхээр сонгуулиар бие биедээ тайван замаар засгийн эрхийг шилжүүлэх ёстой юм. 

Хэрэв төр, засаг нь болохгүй гэвэл сонгуулиа хийгээд, төрийн эрх мэдэл, засгийн эрх мэдэл гэж ийм үгээр Үндсэн хуульд орсон юм. Ингээд явж байх ёстой. Гэтэл өөрт нь таалагдахгүй дүн гарах юм бол бослого гаргана, тэмцэж бэлэн байна гэж УИХ-ын гишүүн хүн одоо ингээд мэдэгдээд байна гэдэг чинь болохгүй шүү дээ. Тэгэхээр Сонгуулийн хуулиа яаж сайн болгох вэ, тэр талынхаа юмыг ярих ёстой юм. Би бол үүнээс болоод энэ хуульд өөрчлөлт орсноос болохоор одоо энэ чинь юуных болоод хувирна, гэмт хэрэг гэж үзэхгүй байна л даа. Хүн байна шүү дээ. Засгийн газрын шүүмжлэх, УИХ-ыг шүүмжлэх, болохгүй байгаа юмыг шүүмжлэх энэ чинь бол нээлттэй. Ганцхан юу байна гэхээр УИХ-ын гишүүн өөрөө бослого, тэмцэлд уриалаад сууж байх юм уу, эсхүл бие биеэ алаад өг гэх юм уу, нэг хэсгийг нь одоо 37 он гэж яриад байх юм, харин 37 он шиг юм ярьж болохгүй гэж, УИХ-ын гишүүн хүн 37 он руу түлхэж болохгүй ээ гэдэг юмыг бид үүний чинь төлөө тэмцээд байгаа байхгүй юу. Хэлмэгдүүлж болохгүй, үндэстэн ястнаар нь дайсагнуулж болохгүй гэсэн ийм юмнууд. Гэхдээ тэр болгон цөмөөрөө гэмт хэрэг болохгүй ээ. Яг бодитой, гэмт хэргийн бүрэлдэхүүнтэй болно уу гэхээс биш, зүгээр энэ ёс зүйн зөрчил болох юм гэж. 

Түүнээс биш, УИХ-ын гишүүн хүн бүх юмаа ярина аа, чөлөөтэй шүүмжилнэ, хэлнэ ярина аа. Харин тэр тэрийг алаад өг, тэр тэрийг буудаад өг гээд ярьж болох уу, болохгүй юу. Гэтэл манай гишүүд бол одоо болтол тийм юм гараагүй, цаашид гайгүй байх. Гэхдээ энэ хуульд энэ бусад юмнуудаа суулгаж өгөх хэрэгтэй. УИХ-ын гишүүн хүн ганц тойргийн өмч биш, ганц тойргийн төлөөлөгч биш, Үндсэн хуульд нийт ард түмнийг төлөөлнө гээд суусан. Би манай тойргийнхон тэгж байна, би ингэж байж гэж яриад байдаг, гэтэл тойрог дээр байгаа хүмүүс нь бидний санаа биш, өөрийнхөө санаагаар мушгиж яриад байна гэж бас гомдол гаргаад байгаа байхгүй юу. Ийм учраас энэ чинь нарийн. 

Су.Батболд: Түрүүн Баярсайхан гишүүн саналаа хэлсэн дээ. За. 

Г.Баярсайхан: Баярлалаа. Би Лүндээ даргын байр суурийг хүндэтгэнэ. Би бол таны үг, байр суурийг сонирхоно. Нэгд. 

Хоёрт, ижилхэн УИХ-ын гишүүд бие биеийнхээ дүгнэлт хийнэ гэдэг ёс зүйгүй асуудал болов уу гэж хувьдаа харж байгаа. Би 37 оныг яагаад дурдаж хэлж байна гэвэл нэгд, 37 онд яг төрийн эсрэг өдөн турхирлаа гээд олон мянган хүнийг хэлмэгдүүлж байсан. Тэр үйл явдал дараагийн сонгууль, хэзээ нэгэн цагт нэг нам нь олонхи болоод, цөөнх болсон нэг нөхрийг бас үг хэлэхэд нь өдөн турхирлаа гээд хэлмэгдүүлэх тохиолдол гарах вий гэдэг болгоомжлолоос би хэлсэн юм. 

Тэгээд ер нь төр тунгалаг байхгүй бол дараа дараагийн сонгууль илүү хурц болно гэдгийг би сануулж хэлж байгаа юм. УИХ-ын гишүүний хувьд. Та тэрийг бас надаас илүү ялгаж салгах болов уу гэж би хувьдаа харж байгаа. 

Тэгээд хамгийн гол асуудал бол энэ чинь УИХ-ын гишүүний ёс зүйтэй, өөрийнх нь ертөнцийг үзэх улс төрийн үзэл баримтлалтай  холбоотой асуудал шүү дээ. Би тэрийг хэлмээр байна. Ёс зүйн дүрмээ сайжруулах асуудал ярина уу гэхээс түүнээс биш, зааг ялгааг нь УИХ дээр бид нар эртээд гаргаж чадаагүй шүү дээ. Байнгын хорооны дарга Сүхбаатар гаргаж чадаагүй. Хууль санаачлагчдын зүгээс бас та яг 10 үг дотор багтаагаад үүнийгээ тайлбарлаад хэлээч гэхэд Монгол хэл бол өөрөө асар их баялаг. Тэр дотроос 10 үг гарч чадаагүй шүү дээ. Тэгэхээр би энийг юу гэж ойлгох вэ? 

Су.Батболд: Баярлалаа. Гишүүд асуултаа асууж, саналаа хэлж дууслаа. Одоо зарчмын зөрүүтэй санал гараагүй учраас. 

Д.Арвин: Батболд дарга аа, би түрүүн гараа өргөсөн шүү дээ. 

Су.Батболд: Та ерөөсөө нэрээ өгөөгүй байсан шүү дээ. За, Д.Арвин 

Д.Арвин: Тэгэхээр би энэ асуудлыг Төрийн байгуулалтын байнгын хороо ингэж асуудалд ач холбогдол өгч хэлэлцэж байгаад би их харамсаж байна. Яагаад гэвэл энэ асуудал УИХ-ын гишүүний ёс зүйн дүрэмд, ёс зүйн асуудалд оруулж ярихаас биш, энийг УИХ-ын хуульд оруулж болохгүй ээ. Ер нь УИХ-ын мэргэжил гэдэг, энэ мэргэжил бол маш 76 энэ гишүүн бид маш их хүнд нөхцөлд ажиллаж байгаа. Бид нарт мэдээж өнөөдрийг хүртэл зовлон, жаргал бүх юмаа дотроо хадгалж, хамгаалж байгаа ийм нөхцөлд ийм хууль гаргаж болохгүй ээ. Өнөөдрийг би гурван удаа парламентад суулаа. Өмнө нь ч би парламентыг ажиглаж байсан. Ингэж улс орноо татан оролцуулж байгаа ийм УИХ-ын гишүүн хаана ч байгаагүй ээ. Ийм учраас энэ заалт бол зүгээр асуудлыг оруулахад ёс зүйн дүрэмд оруулж ирэх хэрэгтэй. Ер нь энэ асуудлыг ингэж хэлэлцэж байна гэдэг бараг хэтэрч байна шүү гэж хэлмээр байна. 

Ер нь зарим энэ хамтарсан Засгийн газар байгуулснаас хойш, өмнөх Засгийн газрууд тэр ер нь УИХ-ын гишүүдийг Их Хурлаар орж батлаад, Монгол Улсын эрх ашгийг хөндсөн, Монгол Улсын эрх ашгийн эсрэг маш их олон үндэсний аюулгүй байдал алдагдсан маш их зүйлүүдийг боловсруулж, Их Хурал өөрөө баталдаг шүү дээ. Хэдэн хүн лоббидоод оруулж ирээд. Тэгээд тийм юм дээр болохоор юм хэлээд, тэрнийг баталсны дараа ямар их хүнд Их Хурлын гишүүнд юмыг ойлгож байгаа, лоббид ороогүй гишүүд ямар их хүнд байдалд ордгийг яагаад тооцохгүй байгаа юм? 97 оноос хойш, ер нь 90-н хэдэн оноос хойш ардчилал зах зээл нийгэм байгуулснаас хойш Их Хурлын гишүүд лоббидож, Монгол Улсын газар нутаг энэ үндэсний эрх чөлөө, энэ эрх чөлөөтэй холбогдсон маш их олон асуудлаар эсрэг хууль гаргасан шүү дээ. Бусад нь тэвчээд сууж байгаа. Ийм нөхцөлд гишүүд хүнд байдалд ордог. Одоо ч энэ дотор өчнөөн юм хадгалагдаад, хэн юу хийж, ямар лоббид хэнтэй яаж байгааг бид мэдээд дотроо тэвчээд сууж байгаа шүү дээ. Тийм байхад, хэрэв тиймгүй тунгалаг явсан бол өнөөдөр энэ асуудлыг оруулж болж байна. 

Хэрэв үнэхээр тэр тэмцэх ч юм уу, би заримдаа уурлаад ч хүртэл хэлж байсан шүү дээ. Та нар ийм юм батлах юм бол гараад би ард түмэнтэй нийлж тэмцэнэ шүү гэж бүлэг дээрээ хэлдэг ийм үг хэлэх асуудал байна шүү дээ. Гарч ирж байна. Урган гарч ирж байна. Энэ хөрөнгө мөнгөнд дуртай, лобби компаниудад худалдагдсан гишүүд энэ дотор байна. Ийм байсаар байтал ийм юм оруулж байх ямар эрхтэй юм? Ийм учраас хэрэв энийг хийх юм бол харин энэ асуудлыг чинь хэвлэлийн бага хурал хийнэ шүү. Төрийн байгуулалтын энэ өнөөдөр хэдхэн хүн гараа өргөх юм? Харъя л даа. Энэ дээр. Ийм учраас ийм гишүүдийн эрх зүйг хумисан, өнөөдөр бид угаасаа хуулиар олгогдсон эрхтэй, бид нар бүгдээрээ боловсролтой, Монгол Улсын төлөө зүтгэж байгаа ийм гишүүд гарч ирээд, бид улс орныхоо эсрэг юм хэзээ ч хийхгүй. Энэ бол бид нарын өөрийн эрх. Харин хийгээд байгаа улсын төлөө тэмцэхэд харин энийг хааж өгч байна. 

Би ийм учраас Э.Бат-Үүлийг Улсын баатар болсны дараа Бат-Үүл ер нь ардчиллыг хумих, сүүлийн үед 2, 3 юм хийгээд байгаа. Энийг би захиалгаар хийж байгаа гэж үзэж байгаа шүү. Бат-Үүл ээ, би ярих юм бол олон юм ярина шүү. Баатрыг чинь хүлээн зөвшөөрч байгаа, гэхдээ чи сүүлийн үед хэтэрхий захиалгаар Монгол Улсын нийгмийг булингартуулах, болохгүй улсыг дэмжиж хаацайлах юмыг чи өмнө нь хийж байгаад би өөрт чинь маш их харамсаж, таны энэ санаачилж байгаа зүйлүүд дээр маш их харамсаж байна шүү гэдэгтэй би санал нэг байна. 

Су.Батболд: Одоо Монгол Улсын Их Хурлын тухай хуульд нэмэлт оруулах тухай. Та одоо дөнгөж сая орж ирчихээд, бид нар саналаа тасалсан. Би санал хэлэх хүмүүсийнхээ нэрийг аваад, саналаа хэлээд дуусаж байна. Орж ирээд загнаад байх хэрэг юу байгаа юм? Би хүн загнаагүй. 

Э.Бат-Үүл: Батболд гишүүн ээ, би горимын санал гаргах гэсэн юм. За, Д.Энхбат
Д.Энхбат: Энэ асуудлыг би Бат-Үүл гишүүнтэй ч гэсэн, бусад гишүүнтэй ч нэлээн ярьж байсан. Тийм учраас хурлын дарга намайг уучилна биз. Энэ асуудлыг би дөнгөж орж ирээд сонсоод ярьж байгаа юм биш ээ. Нэгэнт УИХ-ын гишүүн хүний хувьд ч тэр, нэгд. Хоёрт, ардчиллын тулгуур зарчмыг ч гэсэн хөндөж ярьж байгаагийн хувьд энэ дээр байр сууриа заавал илэрхийлэх ёстой гэж үзэж байна. 

Ер нь энэ өгүүлбэрийг яг хараад үзэхээр их зөв юм шиг харагдаад байгаа. Зарим хүмүүст. Яг энэ оруулж байгаа хуулийн заалт. Гэхдээ би нэг зүйлийг хэлэх гэсэн юм. Түрүүн Баярсайхан гишүүн бас хэлсэн гэсэн. Үнэхээр бид нар өнөөдөр эвтэй байхдаа хүчтэй гэж айхтар үг байдаг. Монголд. Энэ үгний түүхийг хараад байхаар яг энэ үгийг манжууд оруулж ирсэн байгаа юм. Буруу талаас нь яривал. Яагаад гэвэл Европын түүхийг эргээд харахад, Европ бол мөнхийн дайн байлдаан, хагарал тэмцэл дундуур явсан. Хөгжил бол үргэлж зөрчил явдаг. Өөрөөр хэлбэл, үргэлж нэг далбаан дор эвтэй явдаггүй. Монгол Улс ч гэсэн эдийн засгийн маш хурдтай хөгжилд явж байна. Улс төрийн тэмцэл ч их явагдана. Хөрөнгийн хуваарилалт ч их явагдана. Том мөнгө ч их явагдана. Тэгэхээр би нэг зүйл хэлэх гэсэн юм. Юу гэхээр түрүүн Баярсайхан гишүүн хэлсэн гэсэн байх. 

Юу гэхээр Германы тухай, Гитлерийг засгийн эрхэнд гарч байгаа үеийн киног үзээд сууж байхад, гишүүд үзсэн байх. Тэр кинондоо хэлсэн байгаа юм. Гитлерийг засгийн эрхэнд гарч ирэхэд дуугүй суусан Германы иргэд буруутай гэж байгаа. Өөрөөр хэлбэл, дуугүй сууна гэдэг бол өөрөө бас тодорхой түүхийн нөхцөлд буруутай болдог. Тэгээд одоо Герман улсын Үндсэн хуулийг хэлэлцэх явцад яг энэ маргаан үүсээд, юу гэж ярьсан гэхээр ямарваа нэгэн улсын иргэн бол ард түмнийхээ эсрэг явж байгаа засгийг солих эрхтэй төдийгүй, үүрэгтэй гэж томъёолсон байгаа байхгүй юу. Би эндээс юу хэлэх гэсэн гэвэл яг энэ өгүүлбэрийн дор өнөөдөр эрх баригчдыг хэлж байна уу, төрийг хэлж байна уу гэдгийн бид нар хуулийн хүрээнд ялгаж чадахгүй байгаа. Яг үнэхээр энэ заалтууд нь ороогүй байгаа. Өнөөдөр байж байгаа засгийн хүн эсэргүүцээд ярьж болно. Нэгэнт буу буудаагүйгээс буудвал хэрэгт орно. Тэр бол факт. Энэ төрийн өөрчилье гэж ярьж байгаа бол, зарим хүмүүс бол төр гэдэг нэрийн дор төрд байгаа эрх баригчдыг хэлдэг. Тэгэхээр иймэрхүү маргаанууд нь тодорхой биш үед энэ өгүүлбэрийг яг Сталины зарчмаар буцаагаад хэрэглэнэ шүү дээ. Сталин чинь яг ийм хууль гаргасан байхгүй юу. Зөвлөлтийн төрийн эсрэг явж байгаа хүмүүсийг бүгдийг нь хорино гээд. 

Х.Тэмүүжин: Би танд яг Германд байдаг нэг текстийг нь хэлэх үү? Академик эрх чөлөө байдаг ч гэсэн, их сургуулийн багш оюутнууддаа Үндсэн хуулийн бус, Үндсэн хуулийн эсрэг. /Микрофонгүй ярив./ энэ нь парламентын хууль дээр нь бас байж байгаа. Ардчиллын эсрэг Үндсэн хуулийн суурь зарчмын эсрэг парламнетын гишүүн санал санаачилга гаргахыг хориглоно гэж байгаа. Тэр агуулгаар нь энэ хуулийг оруулах ёстой байхгүй юу. Тэгэхгүй бол төрийн гэдэг үгээр. 

Д.Энхбат: Тэгэхээр дүгнээд хэлэх юм бол бид нарын өнөөдрийн хууль, эрх зүйн. Тийм. Харин яг энэ өгүүлбэрийг уншиж байгаа. Тэгэхээр энэ чинь яг хуулийнхаа өгүүлбэрийг ярина шүү дээ. Тийм учраас энийг бол эхний ээлжинд, би бол Бат-Үүл гишүүний санаа зовж байгааг ойлгож байна. Гэхдээ юмыг шатлаад зөв явъя гэвэл ёс зүйнхээ дүрэмд оруулаад явъя. Тэгээд энэ чинь өөрөө нэг, хоёр жилдээ түүхийн явцад харагдана шүү дээ. Тэгэхгүйгээр ингээд нэг хязгаараас нөгөө хязгаарт шууд Их Хурлын гишүүн эрүүгийн хэрэгт татагддаг юм руу оруулж болохгүй шүү дээ. Энэ чинь. 

Д.Лүндээжанцан: Горимын санал хэлье. 

Су.Батболд: Эхлээд Бат-Үүл гишүүний. 

Д.Лүндээжанцан: Би горимын санал гаргая. Тэгэхээр ийм байна. Тэгэхээр энд энэ ингэж байгаа. Төрийн эрх мэдлийг хууль бусаар авах, авахыг завдах, энэ чинь одоогийн манай Үндсэн хуульд байгаа заалт. Энийг байна. Хоёр дахь нь байна. Үндэсний эв нэгдлийг бусниулах, хүмүүсийг хооронд нь үндэс, угсаа, хэл, арьсны өнгө, шашны үзэл номлолоор дайсагнуулах, эвдрэлцүүлэхэд чиглэсэн үг хэлэх, аливаа хүч хэрэглэхийг уриалах гэж. Энэ үг ингээд нэг хэсэгт нь таалагдахгүй байжээ. Тэгэхээр ингэж байна. Гэхдээ би унш л даа. Хоёр шашны үзэл номлолоор юм уу, арьсны өнгөөр нь, угсаагаар нь, энэ дээр ингээд бичсэн байна. Энийг дайсагнуулах хамаагүй юм ярьж болохгүй ээ гэсэн. 

Су.Батболд: Лүндээ дарга горимын саналаа. 

Д.Лүндээжанцан: Төрийн түшээ нь эхлээд үлгэр үзүүлж, бас нэг юмаа авах нь байна. Төрийн эрх мэдэл гэдгийг бид ингэж байна. Хүч хэрэглэх замаар биш, сонгуулиар солигдож байя гэдэг нэг суурь зарчим байна. Үндсэн хуулийн суурь зарчмуудыг тухай ярьж байна. Гэхдээ энэ бол Засгийн газрыг шүүмжлэх, Засгийн газрын огцруулах, цаашаа Их Хурлыг тараах энэ энэ тэр чинь ярьдаг л асуудал шүү дээ. Одоо юу гэх вэ, тарсан нь дээр гээд ярьж байгаа. Ингээд ярина. Гэхдээ энэ нь ганцхан сонгуулийн зарчмаар л шийднэ. 

Д.Энхбат: Ямар утга байх нь хамаагүй. Үг хэлэх. 

Д.Лүндээжанцан: Тэгэхээр энийг ёс зүйн дүрэмдээ зааж өгөх. Энэ хачин үгээ бас жаахан дарж яах хэрэгтэй. Тийм учраас энэ асуудлаар энэ асуудал нэгдмэл ойлголтод хүрч чадахгүй байгаа учраас хэлэлцэхээ шийдсэн. Ажлын хэсэг байгуулаад, тэгээд дараа нь ажлын хэсэг сайн ярьж, хаана хаана нь байрлуулах юм, яах юм гэдгийг нь оруулж ирж байгаад тэгээд оруулъя. Хойшлуулах санал гаргая. 

Су.Батболд: Баярлалаа. Тэгвэл Лүндээжанцан даргын горимын саналаар санал хураая. Ерөнхийдөө гишүүдийн дунд бас их маргаан, ойлголтын зөрүү янз бүрийн юм байх шиг байна. Түрүүн Х.Тэмүүжин гишүүн үгэндээ ажлын хэсэг байгуулъя гэсэн санаа гаргаж байсан. Би хууль санаачлагч Бат-Үүл гишүүний саналыг сонсъё. 

Э.Бат-Үүл: Ер нь нэгд, Арвин гишүүний хэлсэн, тэр хэн нэгний захиалгаар би ерөөсөө ийм асуудал тавиагүй ээ. Би огт тавиагүй. Тэрийг би хэлмээр байна. Ер нь ч яг захиалгаар ямар нэгэн зүйл хийж байгаагүй. Дандаа өөрийнхөө итгэл үнэмшлээр асуудалд ханддаг. Өнөөдөр намайг ардчиллын эсрэг тэмцэж байгаа юм шиг янз бүрээр харуулж байгаа, гэхдээ би өнөөдөр Монголын ардчилалд яг сорилт ирээд байна гэдгийг бүр үнэхээр мэдэж байгаа. Энэ ардчиллын ирсэн сорилтыг давж гарахгүй юм бол Монгол ардчиллаа алдана, тусгаар байдлаа алдана, аюулд орох вий гэсэн ийм болгоомжлол яах аргагүй надад байгаа. Би энийгээ удаа дараа олон түмэнд хэлж байгаа. Тэгээд гишүүд бол ингэж яриад байгаа юм. Асуудлыг өөрсдийнхөө өнцгөөс хараад байна. Хэрэв гишүүдийн яг өөрсдийн өнцгөөс асуудлыг харах юм бол энэ гишүүдэд ямар ч халдах боломж угаасаа байхгүй. Ямар ч тийм энэ заалт орж ирлээ гээд ердөө ямар нэгэн тийм одоо байгаагаас илүү гишүүдэд эрсдэл учрах тийм нэг ч нөхцөл үүсэхгүй. Ер нь хууль зүйн хувьд томъёоллоо сайн хардаг юм бол. 

Зүгээр ямар асуудал үүсээд байна гэхээр, тийм. Өөрөөр хэлбэл, энд ямар асуудал байна гэхээр би, гэхдээ би гишүүдийнхээ санаа зовж байгаа тэр саналыг хүндэтгэж үзэж байна. Тийм учраас энэ дээр ажлын хэсэг байгуулаад, томъёоллыг нь тэр болгоомжлолыг байхгүй гэж үзэхүйц тийм томъёолол хийхэд бол татгалзах юм алга. Ерөөсөө татгалзах юм алга. Гэхдээ хэрэв гишүүд маань яг Арвин, Баярсайхан гишүүдийн хэлдгээр нээрээ үнэхээр гишүүд маань ийм зүйлийг ярьдаггүй бол ийм зүйл рүү уриалахгүй юм бол энэ нь үнэхээр цаанаасаа баталгаатай юм бол оруулахын ч хэрэг байхгүй. Угаасаа. Үнэндээ шаардлага байхгүй. Зүгээр би хэд хэдэн удаа Монголд яг ийм нөхцөл үүсч байсныг харсан байхгүй юу. Тэр үед гишүүний ганц болгоомжгүй үгнээс энэ улс орон мөргөлдөөн рүү яг явах гэж байсан байхгүй юу. Тэрийг би харж байсан юм л даа. 

Хамгийн гол аюултай нь юм нь мөргөлдөөн рүү нэг явах юм бол дараа нь хэн хохирлыг нь төлөх юм, хэн тэрийг зогсоож чадах юм? Хэн ч зогсоож чадахгүй шүү дээ. Дараа нь би тэр гай хийсэн хүмүүсийг яаж үзээд нэмэргүй шүү дээ. Аягүй бол би мэдэж байна. Одоо ингээд бүр зүй бус, зохисгүй байдал үүсэхэд зарим гишүүд бол баатар болох гээд арынхаа хариуцлагыг ойлголгүй аваачаад аваад хаячихна шүү дээ. Тэгвэл яах вэ? 

Яг үнэнийг хэлэхэд бид өөрсдөө санаа зовоод ярьж л байгаа шүү дээ. Яасан гэхээр бас ер нь шашин хоорондын байдал жаахан эвгүй байна. Үндэстэн хоорондын байдал эвгүй болж байна гээд ярьж байгаа. Гэтэл энэ Их Хурлын индэр дээрээс нэг хүн хамаагүй, өөрөө яагаад гэвэл харсан чинь хуулиар ямар ч хариуцлагагүй хүлээхгүй гээд баталгаатай зүйл байж байдаг. Нөгөө хүн хашгираад аваад хаясан чинь шашин хоорондын мөргөлдөөн, эсхүл үндэстэй хоорондын мөргөлдөөн гарах юм бол бид нар яах юм бэ? Хэн ч энийг хариуцаж дийлэхгүй. 

Нэн ялангуяа Арвин гишүүн ээ, ийм болоод байгаа байхгүй юу. Нэн ялангуяа. Байгалийн баялаг ихтэй үед, байгалийн баялаггүй бол би ийм зүйл оруулахгүй байсан юм. Монгол нөхцөл байдал өөрчлөгдөөд одоо байгалийн баялаг ихтэй болсон. Байгалийн баялаг ихтэй улс оронд дандаа үүгээр тоглосон байдаг байхгүй юу. Тэгээд Арвин гишүүний яг тэр болгоомжилж байгаа тэр сонирхлын төлөө зүгээр жирийн ард иргэдийг улс төрчид тулалдуулсан ийм аюул болдог байхгүй юу. Тэгээд би болгоомжлоод, дээрээс нь одоо Эрүүгийн байцаан шийтгэх хуульд бас нэмэлт оруулж байгаа. Жишээ нь, бусад орны туршлагаар гадны том том корпорациуд орж ирж мөнгө хаяад, хооронд нь тулалдуулж байгаа байхгүй юу. Тэрийг нь хаая гээд ингээд. Тэгэхээр би ажлын хэсэг байгуулаад, энийг томъёоллыг нь сайжруулж болно гэж хэлж байна. Зарчим дээрээ хэвээрээ байгаа шүү гэдгийг хэлмээр байна. 

Су.Батболд: Тэгэхээр Лүндээжанцан дарга, Тэмүүжин гишүүн, Бат-Үүл гишүүн эд нар горимын саналыг дэмжиж байгаа юм байна. Горимын саналыг ийм байдлаар хураая. Одоо бол бид нар уг нь анхны хэлэлцүүлэгт шууд хэлэлцүүлэхээр шилжүүлэх ёстой. Гэхдээ одоо тэгвэл ажлын хэсэг байгуулаад, анхны хэлэлцүүлэг дээр нь Байнгын хороон дээрээ байлгая гэсэн байна. 

Тэгэхээр ажлын хэсэг байгуулъя гэсэн горимын саналыг дэмжиж байгаа гишүүд гараа өргөнө үү. 

11-ээс 8. 

Энэ шинэ дэгээр ийм байна. Ажлын хэсгийг сонгодог болсон байна. Ажлын хэсгийн ахлагчид нэр дэвших гишүүн хэн байна? Лүндээ гишүүн
Д.Лүндээжанцан: Байнгын хорооны дарга Сүхбаатарыг ажлын хэсэгт оруулах саналтай байна. 

Э.Бат-Үүл: Тэмүүжин, Арвин гишүүдийг оруулаад, Баярсайхан гишүүн орчих уу? 

Су.Батболд: Арвин манайх биш гэнэ ээ. Сүхбаатар, Дондог, Тэмүүжин, Сайханбилэг, Энхбат гишүүд. Ийм санал гарлаа. Сүхбаатар гишүүн ахлаад, Дондог, Тэмүүжин, Сайханбилэг, Энхбат гэсэн таван гишүүний бүрэлдэхүүнтэй ажлын хэсэг байгуулъя гэсэн гишүүд гараа өргөнө үү. 

Баярлалаа. 

Дахиад нэг асуудал байгаа. Дараагийн асуудалдаа оръё. Улсын Их Хурлын тухай хуульд нэмэлт оруулах тухай хуулийн төсөл. Арвин, Даваасүрэн нарын өргөн мэдүүлсэн хуулийн төсөл байна. Энэ асуудлын хэлэлцэх эсэхийг өнөөдөр шийдэх юм байна. Ингээд төсөл санаачлагчийн илтгэлийг УИХ-ын гишүүн Д.Арвин танилцуулна. Урьж байна. 

Д.Арвин: УИХ-аас агаарын бохирдлыг бууруулах талаар, үүний эрх зүйн орчныг бүрдүүлсэн олон чухал бичиг баримтууд гарч байсан. Та бүхэн мэдэж байгаа.  Агаарын тухай хууль болон түүнчлэн агаарын бохирдлын төлбөрийн тухай хуулиар агаар бохирдуулагч этгээдэд агаарын бохирдлын төлбөр ногдуулах, төлөхтэй холбогдсон харилцааг зохицуулж байгаа билээ. Мөн 2010 оны 36-р тогтоолоор шинэ бүтээн байгуулалт, дунд хугацааны зорилтот хөтөлбөрийг баталж, энэхүү хөтөлбөрийн дагуу Улаанбаатар хотын агаарын бохирдлыг бууруулах чиглэлээр авах арга хэмжээний тухай чухал асуудлыг тусгасан ийм хууль тогтоомжууд гаргасан боловч бидний ажил тэр болгон анхан шатандаа, хэрэгжих шатандаа муу байгааг та бүхэн, бид бүгдээрээ мэдэж байгаа. Бид нар өнгөрсөн хугацаанд Утаагүй Улаанбаатар гэж төсөл Их Хурал дээр батлагдсан боловч энэ бас тэр болгон хэрэгжихгүй байна. 

Нөгөө талаар Нийгмийн бодлого, боловсрол, соёл, шинжлэх ухааны байнгын хороо, Төсвийн байнгын хороо, Эрүүл мэндийн яамтай хамтран нийслэл Улаанбаатар хотын агаарын бохирдлыг бууруулах талаар хэлэлцэж, уг асуудлаар бүхэл бүтэн зүйл боловсруулж, Засгийн газарт тавьсан боловч энэ ажил эргээд архивт орж, ерөөсөө ажил цаашаа явахгүй байгаа нь УИХ дээр маш их ажиглагдаж байгаа. Ийм учраас УИХ Агаарын бохирдлыг бууруулах чиглэлээр дагаж мөрдөж байгаа дээр дурдсан хууль, бусад шийдвэрийн хэрэгжилтийг хангуулах зорилгоор өөрийн хяналтын механизмыг болгох нь зүйтэй гэж бодож байна. Өнөөдөр та бүхэн мэдэж байгаа. Агаарын бохирдол зөвхөн нийслэл Улаанбаатар хот төдийгүй, аймаг, орон нутагт ч агаарын бохирдол, утаа, хог хаягдал, хөрсний бохирдлууд бүх аймгуудад бүрэн бий болсон гэдгийг та бүхэн мэдэж байгаа байх аа. 

Ийм учраас УИХ-ын бүтцэд тухайлбал, Байгаль орчин, хүнс, хөдөө аж ахуйн байнгын хорооны харьяанд агаарын бохирдлыг бууруулах асуудлын дэд хороо байгуулж, тухайн дэд хороо нь хог хаягдлыг багасгах, утаа тортог ялгаралтыг бууруулах асуудлаарх хууль тогтоомжийн биелэлтийн асуудлыг дагнан хариуцаж, энэхүү асуудлын хүрээнд хянан шалгах чиг үүргийг хэрэгжүүлэх, улмаар өөрийн эрхлэх асуудлаараа бодлогын бичиг баримт боловсруулах, санал, дүгнэлт гаргах, тэдгээрийг Байнгын хороогоор уламжлан УИХ-д өргөн мэдүүлэх ийм зорилготой юм. 

Хуулийн төсөл 2 зүйлээс бүрдэнэ. Нэгдүгээр зүйл ёсоор Байгаль орчин, хүнс, хөдөө аж ахуйн байнгын хорооны харьяанд агаарын бохирдлыг бууруулах асуудлын дэд хороо байгуулах тухай, түүнчлэн энэхүү дэд хорооны эрхлэх асуудлын чиглэлийг тус тус тусгав.

Хоёрдугаарт, хуулийг дагаж мөрдөх хугацааны тухай заасан билээ. 

Уг асуудлыг та бүхэн маань  хэлэлцэн шийдвэрлэж өгнө үү.
Ж.Сүхбаатар: Асуулт асуух гишүүд байна уу? Г.Баярсайхан гишүүн 

Г.Баярсайхан: Би Улаанбаатар хотын агаарын бохирдол, хөрс, ус нийт орчны экологийн төлбөртэй байдал алдагдаж байгаад Арвин гишүүн санаа зовж байна. Дэд хороо байгуулъя гэсэн асуудлыг зарчмын хувьд дэмжиж байна. Гэхдээ өнөөдөр энэ Улаанбаатар хотын агаарын бохирдлын асуудлыг мэдээж Байгаль орчны байнгын хороон дээр идэвхтэй ярьдаг. Тэнд дэд хороо байгуулаад явна гэхээр зарчмын хувьд тухайн Байнгын хорооны дэргэд дэд хороо байх буруутгах зүйл байхгүй. 

Өнөөдөр Улаанбаатар хотын агаарын бохирдол бол яах аргагүй гамшгийн хэмжээнд хүрсэн байгаа. Энэ утгаараа Монгол Улсын Их Хурал, Монгол Улсын Засгийн газар, Монгол Улсын Ерөнхийлөгч бүгдээрээ анхаарал тавиад, Үндэсний аюулгүй байдал дээр хуралдсан. Тэндээс ямар шийд гарсан гэхээр та бүхэн мэдэж байгаа. Ерөнхийлөгч Агаарын бохирдлын тухай хууль гаргана. Тэр хууль дээр заалт явж байгаа. Арвин гишүүний энэ дэд хорооны зорилготой агаар нэг тийм үндсэндээ хууль явж байгаа. УИХ-ын дэргэдэх Утааны эсрэг тэмцэх үндэсний комисс байгуулъя гэдэг ийм асуудал яригдсан юм байна лээ. 

Тэгэхээр мэдээж бид нар шууд Их Хурлын мэдэлд, Их Хурлын даргын мэдэлд өгөөд, Ерөнхийлөгч өөрөө шууд хяналт, анхаарлаа тавина, Засгийн газар мэдээж оролцоно. Тэгэхээр арай илүү өргөн хүрээтэй, энэ Үндэсний хороо нь байх нь зөв зүйтэй болов уу. Тэгээд юу ч гэсэн, би Арвин гишүүнээс хүсч байна. Ерөнхийлөгчийн орж ирэх хуультай бас уялдаад, арай илүү төлөөлөлтэй, эрх мэдэлтэй, УИХ-ын дэргэдэх үндэсний хороо байгуулсан нь зүйтэй болов уу? Та энэ тал дээр ямар байр суурьтай байна вэ? 

Д.Арвин: Ерөнхийлөгч энд санаа тавьж байгааг би бас их дэмжиж байгаа юм. Өнгөрсөн хугацаанд манай Нийгмийн бодлого, Төсвийн байнгын хороо бол энэ талд нэлээн олон асуудлуудыг Засгийн газарт тавьж, бодитой юмнуудыг хийсэн боловч энэ ерөөсөө хэрэгжээгүй ээ. Өнөөдөр энэ хэрэгжээгүй. Тэгээд энэ асуудал дээр сая Ерөнхийлөгч бас санаа тавьж ингэж явж байсанд талархаж байна. Ерөнхийлөгч тэр өөрийнхөө хэмжээнд үндэсний асуудал болгож, тэнд тийм байгууллагыг ийм чиглэлээр байгуулж байгааг би дэмжиж байна. Энэ бол тэр мэдээж Ерөнхийлөгч өөрөө тусдаа нэг засаглал шүү дээ. Тэндээ хийх ёстой. 

Улсын Их Хурал өөрөө Агаарын тухай хууль, энэ агаарын бохирдолтой холбогдуулж ирсэн Байнгын хороо, гишүүдээс ирсэн санал, энэ хийх маш их ажил байгаа юм. Тэгэхээр энэ ажил бол Ерөнхийлөгчийн гаргах тэр хууль тогтоомжтой бол зөрчилдөхгүй шүү дээ. Энэ чинь нэг зүйл болоод яваад өгнө. Тийм учраас УИХ дэргэдээ ийм юм байгуулахдаа байгуулахгүй юм бол бид эргээд хууль тогтоомжиндоо хяналт тавьж чадахгүй байгаа юм. 

Ийм учраас үүнтэй зөрчилдөхгүй. Үндэсний зөвлөл нь тэндээ байх ёстой. УИХ ч, Байгаль орчин дэргэдээ энд бүр зогсоо зайгүй, бид нэг ингээд хоёр сарын дараа, аягүй бол Цагаан сарын дараа дулаараад ирэхээр бүгд мартдаг. Тэгээд энийг чинь дэд хороо нь байхад дэд хороо чинь үйл ажиллагаагаа явуулж байх ёстой байхгүй юу. Мартаад байгаад аюул байгаа. Тийм учраас дэд хороо байгуулаад, энэ гарсан бусад хүмүүсийн дэргэд байгуулсан энэ байгууллагуудтай нь хамтраад ажлаа хийгээд, уялдаа холбоо хийгээд явахад ерөөсөө харшлахгүй, харин ч болох асуудал гэж бодоод, Их Хурал бас байгуулах нь зүйтэй гэж бодож байгаа. 

Ж.Сүхбаатар: Су.Батболд гишүүн 

Су.Батболд: Хоёр асуулт байна. Нэгд, одоо байгаа бүтэц, Байгаль орчны байнгын хороо байна. Үүгээрээ байгаад байхад юу нь болохгүй байгаа юм бол оо? Үүгээр ер нь ярьсан удаа бий юу? Яагаад энэ бүтэц байгаад байж болохгүй юм бол? 

Хоёрт, одоо ингээд дэд хороо байгуулаад ирэхээр сандал, ширээ, өрөө тасалгаа гээд, эрх ямба гээд явдаг. Тийм юм нь гайгүй юм байгаа биз дээ? Энэ чинь Их Хурлын тухай хуульд өөрчлөлт оруулж байгуулж байгаа, тийм ээ? Урьд нь бид нар чинь ярьж байгаад Бүртгэлийн дэд хороо гээд асуудлууд байгуулах гэж байгаад байгуулсан билүү, үгүй билүү? Ийм хоёр асуулт байна. 

Д.Арвин: Тэр Байгаль орчны байнгын хороо бол энэ асуудлыг хэлэлцдэг. Утаагүй Улаанбаатар ч гэж ярьсан. Бид нар яриад яриад ерөөсөө энийг хэрэгжүүлдэг хүнгүй болоод ерөөсөө Таван толгой, арван толгой гэдэг шиг бид нар ерөөсөө таван тийшээ, арван тийшээ болоод байгаа юм. Тийм учраас зангиддаг, энэ ер нь Монголын нийгмийн гол тулгамдсан асуудал болж байхад яадаг юм, ард иргэдээс сонгогдсон УИХ-ын гишүүд бид нар эндээ ач холбогдол өгч, ядаж дэд хороотой энэ гарсан бичиг баримт, энэ зүйлүүдийг хянадаг, энэ бүх гишүүдийн санал болгосныг хийдэг ийм юм хийхгүй бол Байгаль орчны байнгын хороо чинь өөрөө өөр хөдөө аж ахуйн асуудлаа яриад явдаг болохоос биш, яг энэ асуудлыг бүр Байгаль орчны байнгын хороо бас авч хэлэлцэж байж, яг тууштай хөөцөлдөхгүй байгаа юм. Ийм учраас өнөөдөр энэ ард түмнээс сонгогдсон гишүүд бид өнөөдөр энийг өөр Их Хурал хажуудаа байлгаж ажиллах нь өнөөдөр хамгийн чухал асуудлын нэг гэж бодож байгаа. 

Хоёрт, тэр сандал, ширээ гэдэг юм байхгүй ээ. Энд бол хийх ажил маш их байгаа. Сандал, ширээ, өрөө гэхгүй. Нэг сонгогдсон, тэр дэд хорооны дарга нь хоёр нам, манайх чинь хоёр намын бүлэг зөвшилцөж байгаад хүнээ оруулаад ир л дээ. Заавал энийг чинь байгуулах, харин ч амбицгүйгээр би оруулж байгаа. Би байгуулаад, Арвин дарга болох гээд байна гэвэл биш. Би эмэгтэй хүний хувьд санаа тавьж оруулж ирж байна. Би харин Нийгмийн бодлогын байнгын хороон дээр би энэ асуудлыг хэлэлцээд, би бүр детальчлан юм хийгээд байхад өнөөдөр хэрэгжүүлж өгөхгүй байгаа байхгүй юу. Тэгээд эмэгтэй хүн хийхээр хэлдэггүй юм гэвэл би больсон дуугүй суусан. 

Тэгээд өнөөдөр бид нарын чинь ажил болохгүй байна. Ийм учраас нэг даргатай болох юм бол би Энхбат аа ч юм уу, Баярсайхан, Батболд оо, та нар энэ ажлаа хийгээч. Алив хийе гээд ингэдэг эзэнтэй ядаж болгоод өгвөл энэ ажил бүхэл бүтэн хийсэн төсөл, хийх гэж байгаа юмыг цэгцэлдэг ийм байгууллага байхгүй. Нийслэл Улаанбаатар хотод өчнөөн хүн, Засгийн газарт өчнөөн хүн, сайд дээр нь өчнөөн хүн, ингээд энэ ажил чинь ингээд, тэгээд хэн ч барьж шүүж байгаа байхгүй. Тэгэхээр эцсийн эцэст та бид өөрсдөө ард түмнийхээ өмнө толгойгоо гашилгаж байгаа биз дээ? Очихоор нөгөө утаа хаана байна? Эцсийн эцэст Их Хурал энийг ард түмэнтэйгээ ойр байдаг учраас бид энийг хийх ёстой. Сандал, ширээний хувьд би энд сандал, ширээ бодоогүй ээ. Чадалтай нэг гишүүнээ гаргаад ир. Тэгээд энэ байх ёстой гэж сэтгэл зовниж оруулж ирж байна. 

Ж.Сүхбаатар: Асуулт асуух гишүүдээ таслаад, саналаа. Х.Тэмүүжин, Д.Энхбат, Г.Баярсайхан гишүүн, Д.Лүндээжанцан дарга 

Д.Энхбат: Агаарын бохирдлын асуудлыг эерэг, сөрөг талаас нь зохион байгуулалтын хувьд хоёр санал байгаа. Ер нь агаарын бохирдлыг жилд 10 хувь юм уу, 5 хувь, 15 хувиар буулгахгүй бол хэн нэг нь огцордог, хэн нэг нь хоолноосоо салдаг тогтолцоо байхгүй бол энэ шийдэгдэхгүй ээ. 

Тэгэхээр ерөнхийдөө бол би ингэж бодож байна. Яг энэ Монголын нэг сая хүний ялангуяа эдийн засгийн төвд төвлөрсөн хүмүүсийн эрүүл мэндийн асуудал 15-20 хувь буурч байна гэж хэлж байгаа. Эрүүл мэнд муу байна. Энэ нөхцөлд Монголын төрийн үүрэг бол тэртээ тэргүй иргэдийнхээ эрүүл мэнд, аюулгүй байдлыг хангах, Ерөнхий сайд уг нь амлалт авах ёстой юм. Жил болгон 5 хувь, 10 хувь буулгана. Хэрэв буулгахгүй бол Ерөнхий сайд огцрох ёстой юм. Яг амлалт авдаг улс төрчид гүйцэтгэх засаглалынх байж байж энэ асуудал шийдэгддэг болохоос. Нэг тал нь. 

Их Хурлын дэд хороо бол нэг сайн тал нь энэ бодлогын цэгцэлж, юу гэдэг юм, системтэйгээр явах арга замыг нээнэ. Тийм учраас Монгол Улсын Их Хурал бол өнөөдөр үнэхээр дэд хороо байгуулах ёстой юм бол байх ёстой юм бол үнэхээр Агаарын бохирдлын асуудлаар байна гэдгийг хүн болгон дэмжиж байгаа. Ганцхан нэг зүйлийг би нэмээд хэлэхэд, дэд хороо бол хэзээ ч өөрөө хариуцлага хүлээдэггүй. Тийм учраас энийг бол магадгүй Засгийн газартай яриад, үнэхээр яаж холбож өгөх юм? Үнэхээр Улаанбаатар хотын агаарын бохирдлын асуудлыг шийдээгүйн төлөө огцордог, үүнээс өөрчлөгддөг механизмыг оруулах асуудлыг дэд хороо бас давхар шийдэх ёстой. 

Өнөөдөр бол би маш тодорхой санал хэлж байгаа. Агаарын бохирдлыг жил болгон 20 хувь буулгаагүй Ерөнхий сайд бол албан тушаалаасаа огцорч байх ёстой. Өөр юу хийх юм? Тэртээ тэргүй энэ ард түмний эрүүл мэндийг анхаарахгүй юм бол. Тийм учраас дэд хороо байгуулъя. Дэд хороондоо мөн адилхан энэ агаарын бохирдлын өмнө хариуцлага хийдэг албан тушаалтны хууль, эрх зүйн асуудлыг боловсруулъя. Тэгээд үүнийхээ дагуу системтэйгээр энэ төрийн байгууллагуудыг зангидах институтыг байгуулах ажилд нь энэ дэд хороо ажиллая гэж хэлж байгаа. Түүнээс аж ахуйн ажилтай бол биш. Тийм учраас дэд хороог бол дэмжиж байна. 

Ж.Сүхбаатар: Х.Тэмүүжин гишүүн. Дэд хороо даргалдаг хүн ач холбогдлыг сайн мэдэж байгаа байх. 

Х.Тэмүүжин: Ер нь манай парламентад нэг ажлын шинэ арга барил үгүйлэгдэж байгаа. Парламентын хяналтыг яаж сайжруулах вэ гэдэг чиглэлээр. Тэгээд бусад улсуудын парламентийг харахаар баталсан хууль тогтоомж, зөвшөөрсөн Засгийн газрын бодлогынхоо анхны зорилгодоо хүрч байна уу, үр нөлөөтэй байна уу, энэ асуудлаар дахиад ямар асуудлыг шийдэх ёстой вэ гэдгээ гаргаж ирэхдээ зориулаад, дэд хорооны хэлбэрийг маш сайн ашиглаж байгаа. Бүр хяналтын дэд хороодыг байгуулж байгаа. Байгаль орчны чиглэлээр, хүний эрхийн чиглэлээр, өөр төсвийн чиглэлээр ч гэдэг юм уу. 

Манайд бол дэд хороод байгаа боловч нөөц нь байхгүй. Тодорхой үйл ажиллагааны зардлуудыг нь шийдэж өгдөггүй. Олон юмнаасаа болоод дэд хороод үндсэндээ ажиллахгүй байгаад байгаа. Тийм учраас өнөөдөр нэг дэд хороо байгуулахаасаа гадна мэдээж энийг байгуулах ёстой. Ер нь цаашид парламент энэ дэд хороогоороо юу хийх гээд байгаа, юунд зориулж энэ дэд хороо байгуулаад байгаа гэдгээ бас Төрийн байгуулалтын байнгын хороон дээр анхаарч байгаад шийдэх ёстой байх аа. 

Тэгэхгүй бол жишээ нь, ноднин байгуулсан Шинэ Улаанбаатар гэдэг дэд хороо одоо хүртэл үйл ажиллагаа байхгүй. Түр хороо байгуулсан уу? Одоо хүртэл байхгүй. Шийдвэр гараагүй. Тэр чинь гацсан шүү дээ. Тэгэхээр парламент бол нэг юмаа үнэхээр сайн бодох ёстой. Засгийн газрын чиглэл болгоноор дэд хороотой байхад бараг үгүйсгэхгүй шүү дээ. Ямар мөнгө хаашаа зарж байгаа юм, үр нөлөөг нь юу гэж хүсч байгаа юм? Тэрийгээ хэмжиж барьж болохоор дэд хороо байгуулах ёстой. Энэ дэд хороо байгуулагдвал саяын Энхбат гишүүний хэлж байгаа хариуцлага тооцох механизм бий болно. 

Би бол дэд хороо дээр бүр нээлттэй сонсголуудыг маш сайн хийгээсэй гэж хүсч байгаа. Ямар бодлого байгаа юм, яагаад хэрэгжихгүй байгаа юм? Шалтгаан нь юу юм? Хариуцсан хүн нь хэн юм? Шалтгаан нь тодорхой байгаа бол шийдэхийг зорино. Хариуцлага алдсан бол хариуцлага тооцох чиглэлээр ажиллана. Ийм дэд хороод байгуулагдах ёстой. Би бол байгаль орчны чиглэлээрхи дэд хороог дэмжиж байна. 

Энэ агаарын бохирдол гэдэг зүйл ганцхан Улаанбаатар, би бол ноднин Шинэ Улаанбаатарыг яг энэ агаарын бохирдлыг чиглэлээр даацтай юм хийх байх гэж бодож байсан. Харамсалтай нь үгүй байна. Гэхдээ агаарын бохирдол одоо ганц Улаанбаатарын асуудал биш болсон. Уул уурхайнуудыг дагаад Өмнөговь гэдэг юм уу, том уул уурхайтай газар үнэхээр бохирдлыг хэмжээ бүр ихэсч байгаа. Тийм учраас дэд хорооны түвшинд байгуулаад, чиглэл зорилгуудыг нь илүү тодорхой болгоод ажиллуулах нь зүйтэй гэж үзэж байна. 

Ж.Сүхбаатар: Г.Баярсайхан гишүүн 

Г.Баярсайхан: Ерөнхийдөө миний түрүүн тавьсан асуулт манай хоёр гишүүнийхтэй ижил байна л даа. Их Хурлаас Ерөнхийлөгчийн тавьсан дээр би бол хувьдаа гишүүд дэмжээд явах болов уу гэж бодож байгаа. Үндэсний зөвлөл байгуулах байх. Тэгэхээр зүгээр ажлын чиглэл баримжаагаа яаж хувааж авах вэ гэдэг асуудал яригдмаар байгаа юм. Үнэхээр том байгууллагуудтай нь Их Хурал хариуцлага тооцох юм уу? Дэд хороо нь ямар байгууллагуудтай нь асуудлын ажлын хариуцлага ярих вэ? Би бол таны гол санааг бол юу гэж харж байна гэхээр ерөөсөө дэд хороо энэ Улаанбаатар хотын агаарын бохирдолтой тэмцэж байгаа энэ олон төсөл, олон тэрбум төгрөгийн хуваарилалт дээр хяналт тавина гэж би хувьдаа харж байгаа. Тэрийг бол шавдуулна. Мэдээж хяналт тавина. 

Тэгэхээр яг ямар дээр нь хяналт тавих вэ гэдэг асуудал босч ирнэ. Хамгийн гол асуудал жишээ нь, манай Ёс зүйн дэд хороо гээд байдаг. Би бол дэд хороо маань дүрэмтэй болсон. УИХ-ын гишүүний ёс зүйн дүрэмтэй болсон. Гэхдээ энэ чинь өөрөө төгс бус байхгүй юу. Одоо бусад улс гүрнүүдийн ёс зүйн дэд хороо бол үнэхээр ёс зүйн хариуцлага бол хүлээлгэсэн шиг хүлээлгэж чаддаг. Манайх бол өнөөдөр тэр гол хариуцлагын нэг хэсэг бол Их Хурлын гишүүний эрхийг түдгэлзүүлэх Халдашгүй байдлын дэд хороо тэр хоёрыг чинь салгасан байгаа байхгүй юу. Тэгэхээр өнөөдөр манайх бол эрэмдэг дэд хороо байгаа. 

Тэгэхээр тийм болгохгүйн тулд энэ хариуцлагын асуудлыг бүр товч тодорхой тусгах хэрэгтэй байна. Энхбат гишүүн бид нар дээр энэ дуусдаггүй ярианд ороход бүгдээрээ нэг санал нэгдсэн юм. Ерөөсөө эрх баригчдад Ерөнхий сайдад хариуцлагын асуудал ярьж байя. Жил болгон тодорхой 20 хувиар агаарын бохирдлыг бууруулах, бууруулж чадахгүй бол хариуцлагын асуудал ярина гэдэг. Тэгэхээр манай дэд хороо Ерөнхий сайдад хариуцлага хүлээлгэж чадах уу л гэдэг асуудал байна. Би дэмжиж байгаа. 

Ж.Сүхбаатар: Д.Лүндээжанцан дарга 

Д.Лүндээжанцан: Би яг төсөл нарийн мэдэхгүй байна. Энэ тараасан уу? Гишүүдэд. Гар дээр. Надад та нар өгсөнгүй. Ерөнхий санааг ойлголоо. Энэ хотын утаа, хөдөө ч гэсэн утаатай байна. Хорих лагерийн яндангийн утаа гэдэг шиг юм баагиж байна. Улаанбаатарт бол харьцангуй тэр нь гайгүй. Тэгсэн мөртлөө аймгийн төвүүдийн яндангийн утаа гэж нэг хөгийн юм байна. Дулааны цахилгаан станцтай болгох, ядахдаа том том аймгууд нь эхлээд нэг тийм юмнуудтай болмоор байгаа юм. Ингэсэн. Энэ хууль ном гараад жаахан эмхлээд ирэхийн алдад бүтцийн хувьд үндэсний зөвлөл гэдэг юм уу, үндэсний хороо гэдэг юм уу, тэр нь байх уу, дэд хороо байх уу гэдгийг хагалаад шийдэх юм шиг байгаа юм. Гэхдээ яах вэ, дэд хороо ингээд байгуулагдвал хууль дотор нь, хэрэв хууль гарахаар бол хууль дотор дэд хороо ажиллана гээд давхар суулгаад өгнө шүү дээ. Ингээд явж болно гэж. 

Би дэд хороог дэмжиж байна. Тэгээд яаж ийгээд нэг юм даргатай болох байх гэж бодож байна. Байгаль орчны байнгын хороон дотор ажиллах юм байна. Тэгээд энийг бол олон таван юм яриад яах вэ. Бидэнд хэлэлцэх асуудал их байна. Цаг алдаж болохгүй. Хамгийн гол нь өвөл жаал яриад, бие биедээ уураа гаргаад, баахан телевиз, радио болоод, баахан PR болоод, тэгээд хавар мартдаг. Тэгээд намар болоод өвөл болохоор ингэдэг энийг зогсоомоор байна. Яагаад бидний ажил явахгүй гэхээр их сонин юм байна лээ. Улаанбаатар хотоос сонгогдсон гишүүд дарга нь болно гэж булаацалдсаар байгаад тэгээд ажлаа өнгөрөөсөн шүү дээ. Одоо хэрэв яригдвал би хөдөөнөөс сонгогдсон гишүүн тавина. Тэгэхгүй бол явахгүй байна гэж ойлгосон шүү. Их сонин. 

Ерөөсөө эцсийн эцэст PR-н хэрэгсэл болгож ойлгоод байх шиг байгаа юм. Эсхүл тэнд олон төсөл мөнгө байна уу? Эсхүл PR-н юм байна уу, ийм хоёр юмнаас салаад, бүгдээрээ эрүүл, үр хүүхдээ гайгүй явуулахын тулд бид цаашид бас амьдрах хэрэгтэй байна. Тийм учраас энэ Монголчуудын сая гаруй хүний асуудал. Би Энхбат гишүүний Ногоон намын даргын телевизээр ярьж байгааг нэгд нэгэнгүй үзсэн. Таны саналыг. Дуусаагүй яриа гэдгийг маш сайн сонссон. Бас л нэг санаа гэж бодож байна. Дэмжиж байна. 

Ж.Сүхбаатар: Би энэ дээр нэг зүйл хэлье. Байнгын хорооны даргын хувьд. Энэ чухал ач холбогдолтой хууль УИХ-ын бүтцэд оруулж ирэх тухай асуудал ярьж байна. Баярсайхан гишүүний хөндөөд байгаа асуудал дээр нэг ялгаа бий. Сая Лүндээжанцан дарга ч хэллээ. Энэ үндэсний зөвлөл, хороо, комисс гэдэг чинь гүйцэтгэх эрх мэдлийн асуудал. Гүйцэтгэх эрх мэдэл, хууль тогтоох байгууллагын гишүүд хоёрыг хольсон ийм байгууллага байгуулах бол өөрөө маш буруу. Ерөөсөө гүйцэтгэх эрх мэдэл, хууль тогтоох байгууллагын зааг, ялгаа гаргая гэж байгаа бол цаашид ажлын хэсэг юм уу, хариуцсан юм бол гүйцэтгэх эрх мэдлийн хүрээнд ажиллаж байгаа тэр Ерөнхийлөгч бол өөрөө гүйцэтгэх эрх мэдлийн хүрээнд ажилладаг ийм хүн. Тэгэхээр ийм үндэсний зөвлөл байгуулагдлаа гэдэг энэ бол тэр агаарын бохирдлыг бууруулах ажлыг зохион байгуулдаг, хуулийн биелэлтийг хангах чиглэлээр явах улс. Энэ дотор УИХ-ын холбогдох улс орох шаардлагагүй. 

Тэгэхээр энэ үндэсний зөвлөл ийм юм байгуулагдаж байгаа бол сая Энхбат гишүүний хэлээд байгаа тэр хариуцлагын асуудлыг Ерөнхий сайдад тавьж, Ерөнхий сайд цаашаа Нийслэлийн Засаг даргад өгч болно. Эсхүл аймгуудын Засаг дарга бөгөөд хотын захирагч нарт өгч болно. 

Тэгэхээр энэ Агаарын бохирдлыг бууруулах дэд хороог би яагаад дэмжээд байна гэхээр энэ бол цэвэр хяналтын функцтэй. Энэ бол тэр Засгийн газар болон холбогдох үндэсний хороо байна уу, зөвлөл байна уу, байгуулагдахад энэ нөхөд ажлаа хийж байна уу, үгүй юу? Ажлаа хийж чадахгүй бол тэр хэдийн хариуцлагын асуудал, энэ хяналтын асуудлуудыг зэрэгцүүлж явуулах үүднээс парламентын дагнасан энэ чиглэлээрээ дэд хороотой байх асуудал нь ганц Улаанбаатарын биш, Дархан, Эрдэнэтийн ч бусад төвлөрсөн суурин газруудын асуудал болж байна. Тийм. Бүх аймгуудын төв байгаа. 

Тэгэхээр энэ үүднээсээ саяын хэлдгээр ер нь дэд хороодын парламентын хяналтыг нэмэгдүүлэх хүрээнд энэ дэд хороодын хяналтыг функцыг нэлээн хүчтэй болгох асуудал бол хүмүүсээсээ болж хамаарч байгаа. Дэд хороог даргалах хүмүүсээс. Тэгэхгүй нэг дэд хорооны даргын суудал бөглөөд суугаад байгаа бол өөрөө буруу зүйл ээ. Тэгэхээр агаарын бохирдлыг бууруулах энэ асуудлаар байгаа дэд хороо гэдэг Засгийн газартай холилдож биш, Засгийн газар, холбогдох байгууллагуудын ажлаа хийж байна уу, үгүй юу гэдэг дээр парламент дээр зохих ёсоор энэ асуудлыг хариуцаж, танилцуулж, арга хэмжээ авдаг, хяналтын ийм чиглэлийн дэд хороо байна гэж ойлгоод, тэгээд энэ дэд хорооны оруулж ирж байгаа асуудлыг дэмжиж байна. 

Ингээд үг хэлэх гишүүд дууслаа. Хэлэлцэх эсэхийг дэмжиж байгаа асуудлаар гишүүд саналаа өгье. 

Энэ дээр би нэг зүйл танилцуулъя. Хуралд оролцож байгаа гишүүд урьдчилаад саналаа өгсөн байгаа. Д.Одхүү, Р.Раш, Энхболд гишүүн нар байхгүй байгаа. Тэгээд яг дэмжиж байна гэж хэлээгүй учраас эсрэг саналтайд тооцоод, сая Э.Бат-Үүл, Ч.Сайханбилэг, Г.Баярсайхан нар дэмжиж байгаа. 

Ингээд саналаа хураая. Энэ асуудлыг хэлэлцэх эсэхийг дэмжье. 

11-ээс 9. Дэмжиж байна. 

Дүгнэлтийг нэгдсэн хуралдаан дээр УИХ-д суудалтай Ногоон намын дарга Д.Энхбат гишүүн уншъя. 

Хэлэлцэх асуудал дууслаа. 

Хуралдаан 16 цаг 25 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ
ХӨТЛӨГЧ

